
მინისტრის მიმართვა

საქართველოს ტერიტორიაზე მცხოვრები მოსახლეობის 

სასოფლო-სამეურნეო საქმიანობაში ჩართულობა საუკუნეებს 

ითვლის. სწორედ ამიტომ, ერთ-ერთი უმთავრესი მიმართულება, 

საიდანაც ჩვენი ქვეყნის სოციალურ-ეკონომიკური აღორძინება 

უნდა მოხდეს, სოფლისა და სოფლის მეურნეობის განვითარებაა.

2013 წლიდან, საქართველოს ხელისუფლებისთვის სოფლის 

მეურნეობის დარგის ხელშეწყობა ერთ-ერთ ძირითად 

პრიორიტეტს წარმოადგენს. მთავრობის მიზანია, მდგრადი 

განვითარების პრინციპებზე დაყრდნობით, შექმნას ისეთი 

გარემო, რომელიც ხელს შეუწყობს მაღალხარისხიანი სასოფლო-

სამეურნეო პროდუქციის წარმოების სტაბილურ ზრდას, კონკუ-

რენტუნარიანობის ამაღლებას, სასურსათო უვნებლობის და 

სასურსათო უსაფრთხოების უზრუნველყოფას და სოფლად 

სიღარიბის დაძლევას.

სწორი სახელმწიფო პოლიტიკით, ჩვენი მეწარმეები, ფერმერები, 

გლეხები შეძლებენ უპასუხონ იმ ახალ გამოწვევებს, რომლის 

წინაშეც ჩვენი ქვეყანა ევროკავშირთან ასოცირების 

შეთანხმებაზე ხელ მო  წერის შემდეგ დადგა; შეძლებენ აწა რ-

მოონ ევროპული სტანდარტის, ეკოლოგიურად სუფთა, კონ-

კურენტუნარიანი პროდუქცია და საერთაშორისო ბაზარზე 

ღირსეული ადგილი დაიმკვიდრონ.

აღნიშნული რეალობის გათვალისწინებით, 2013 წლიდან, საქარ-

თველოს სოფლის მეურნეობის სამინისტრომ მასშტაბური 

პროექტები განახორციელა, რომლის შედეგადაც, ჩვენმა მეწარ-

მეებმა, ფერმერებმა, გლეხებმა მიიღეს დახმარება, როგორც 

ფინანსური და ტექნიკური, ასევე თანამედროვე განათლების 

მიღების მიმართულებით.

შედეგად, სოფლის მეურნეობის დარგი გახდა მიმზიდველი, 

როგორც ჩვენი ქვეყნის მოსახლეობისთვის, ასევე უცხოელი 

ინვესტორებისთვის. ჩვენ დავიბრუნეთ ნდობა და შევძელით 

მოსახლეობა დაგვერწმუნებინა, რომ საქართველოში აგრარულ 

დარგს განვითარების რეალური პერსპეტივა აქვს.

საქართველოს სოფლის მეურნეობის მინისტრი

ოთარ დანელია

სოფლის მეურნეობის სამინისტროსთვის პრიორიტეტია 

გლეხებთან და ფერმერებთან უწყვეტი კომუნიკაცია, 

ინტერაქცია. გაზეთის გამოშვების იდეაც სწორედ ამ მიზანს 

ემსახურება. ,,ჩვენი სოფელი“ საშუალებას მისცემს ყველა 

დაინტერესებულ ადამიანს, დეტალური ინფორმაცია მიიღოს 

სოფლის მეურნეობის სამინისტროსა და მის სისტემაში 

შემავალი უწყებების საქმიანობის შესახებ, გაეცნოს დარგის 

პრიორიტეტებს, საქართველოს აგროსასურსათო სექ ტორში 

საინვესტიციო პოტენციალის მქონე პროდუქტებს და მიიღოს 

საჭირო რჩევები სპეციალისტებისგან.

10 ოქტომბერი/2015

სოფლის მეურნეობის სამინისტროს 
გაწეული საქმიანობის ანგარიში 2013-2015

აგრორჩევა თხილის კულტურა

სოფლის მეურნეობის სამინსიტროს 
სისტემაში შემავალი უწყებები

აგროკალენდარი

თაფლის წარმოების საინვესტიციო 
შესაძლებლობები

რთველი 2015

ქართული ღვინის დღე

სოფლის მეურნეობის სამინისტრო

სოფლის მეურნეობის სამინსიტროს სისტემაში შემავალი უწყებები

სსიპ სურსათის ეროვნული სააგენტო

სსიპ ღვინის ეროვნული სააგენტო

სსიპ სოფლის მეურნეობის 
სამინისტროს ლაბორატორია

 

სსიპ სოფლის მეურნეობის 
სამეცნიერო-კვლევითი ცენტრი

სსიპ სასოფლო-სამეურნეო 

კოოპერატივების განვითარების სააგენტო

შპს საქართველოს მელიორაცია

ა(ა)იპ სოფლის მეურნეობის პროექტების 

მართვის სააგენტო შპს მექანიზატორი

სურსათის ეროვნული სააგენტო
სურსათის უვნებლობა ის პრიორიტეტია, რომელიც მოიცავს სახელმწიფო კონტროლის სრულ ჯაჭვს. მომხმარებლის 
უფლებების დაცვის მიზნით, სააგენტო ახორცილებს ადგილობრივი და იმპორტირებული სურსათის კონტროლს. 
სააგენტოს მუშაობის უმთავრესი მიმართულებებია მოქალაქეების სიცოცხლისა და ჯანმრთ ელობის დაცვა, კვებითი 
ინტოქსიკაციების, მასობრივი მოწამვლების, ეპიდემიებისა და პანდემიების თავიდან აცილება. www.nfa.gov.ge

ღვინის ეროვნული სააგენტო
ღვინის ეროვნული სააგენტოს საქმიანობის ძირითად მიმართულებას ქართული ღვინის პოპულარიზაცია, მევენახეობა-
მეღვინეობის პროდუქციის ხარისხის ამაღლებაზე ზრუნვა და ქართული ღვინის საექსპორტო პოტენციალის ზრდის 
ხელშეწყობა წარმოადგენს. www.georgianwine.gov.ge 

სოფლის მეურნეობის სამინისტროს ლაბორატორია
სოფლის მეურნეობის სამინისტროს ლაბორატორია ევროკავშირის ბაზრის მოთხოვნების შესაბამის კვლევებს 
ახორცილებს. ლაბორატორიაში ISO 17 025 სტანდარტია დანერგილი, რაც საერთაშორისოდ აღიარებულს ხდის 
ყველა იმ გამოკვლევის შედეგს, რომელსაც ლაბორატორია ატარებს. ლაბორატორიაში დანერგილია ISO 9001:2008 
მოთხოვნის შესაბამისი ხარისხის მართვის სისტემაც. www.lma.gov.ge 

სოფლის მეურნეობის პროექტების 
მართვის სააგენტო
აგრარული დარგის განვითარების 
ხელშეწყობის მიზნით, სააგენტო 
ახორციელებს შემდეგ პროექტებს:
მცირემიწიან ფერმერთა საგაზაფხულო 
სამუშაოების ხელშეწყობის სამწლიანი 
პროექტი 
პროექტის მიზანია მცირემიწიანი 
ფერმერების საქმიანობის 
სტიმულირება პირველადი წარმოების 
აგროტექნოლოგიური ღონისძიებების 
განხორციელების ხელშეწყობით. 
შეღავათიანი აგროკრედიტის პროექტი
პროექტის განხორციელებით 
ხელმისაწვდომი გახდა იაფი 
ფინანსური რესურსი. ფერმერებმა და 
აგრომეწარმეებმა გრძელვადიანი და 
დაბალპროცენტიანი სესხები მიიღეს, 
ხოლო ბანკებს აგროდაკრედიტების 
რისკები შეუმცირდათ. 
აგროდაზღვევის პროგრამა
პროექტის ამოქმედების მიზანია 

აგროსექტორში სადაზღვევო ბაზრის 
განვითარება, სასოფლო-სამეურნეო 
საქმიანობის ხელშეწყობა, სასოფლო-
სამეურნეო სფეროში დასაქმებული 
პირების კონკურენტუნარიანობის 
ამაღლება, სასოფლო-სამეურნეო 
საქმიანობით დაკავებული პირებისთვის 
შემოსავლის შენარჩუნება და რისკების 
შემცირება. 
დანერგე მომავალი
პროექტის მიზანია სასოფლო-სამეურნეო 
მიწების მიზნობრივი გამოყენების 
ზრდის მაქსიმალური ხელშეწყობა 
მრავალწლოვანი ბაღების გაშენებისა და 
სანერგე მეურნეობების მოწყობის გზით. 
www.apma.ge 

სოფლის მეურნეობის სამეცნიერო - კვლევითი ცენტრი
ცენტრის საქმიანობის მიზანია, ხელი შეუწყოს სოფლის მეურნეობის დარგში არსებული პოტენციალის მაქსიმალურ 
გამოყენებას, მოსავლიანობის ზრდას, არსებული პრობლემების მეცნიერულ დონეზე გაანალიზებასა და გადაჭრას, 
თანამედროვე, ინოვაციური ტექნოლოგიებისა და მეთოდოლოგიების დანერგვას, სურსათის უვნებლობის, 
ვეტერინარიისა და მცენარეთა დაცვის სფეროებში რისკის შეფასების უზრუნველყოფას საუკეთესო პრაქტიკის, 
სამეცნიერო გამოცდილების საშუალებითა და მათზე დაყრდნობით. www.scra.gov.ge 

სასოფლო-სამეურნეო კოოპერატივების განვითარების სააგენტო
სააგენტოს მიზანი ბიზნესზე ორიენტირებული ფერმერული გაერთიანებების ჩამოყალიბების ხელშეწყობაა. სააგენტო 
სასოფლო-სამეურნეო კოოპერატივებისთვის სტატუსის მინიჭებას, შეწყვეტას, მონიტორინგსა და სახელმწიფო 
პროგრამების განხორციელებას უზრუნველყოფს. www.acda.gov.ge 

საქართველოს მელიორაცია 
ბოლო ათწლეულების მანძილზე, მელიორაციის დარგის დეინვესტირების შედეგად, მიწების კულტივირების ჩვეული 
პროცესი დაირღვა და, შედეგად, სასოფლო-სამეურნეო მიწების მნიშვნელოვანი ნაწილი სახნავ-სათესად უვარგისი 
გახდა. 2012 წლის ბოლოდან, სახელმწიფო ბიუჯეტიდან მელიორაციის დარგის ინტენსიური დაფინანსება და მთელი 
ქვეყნის მასშტაბით სამელიორაციო ინფრასტრუქტურის ფორსირებული რეაბილიტაცია აქტიურად მიმდინარეობს. 
www.melioracia.ge 

შპს მექანიზატორი 

„მცირემიწიან ფერმერთა საგაზაფხულო სამუშაოების ხელშეწყობის პროგრამის“ ფარგლებში შპს მექანიზატორმა 
მცირემიწიანი ფერმერებისთვის აგროტექნოლოგიური ღონისძიებების განხორციელება თანამედროვე ტექნიკით 
უზრუნველყო. www.mechanization.ge 

4 ოქტომბერი - ქართული ღვინის დღე

4 ოქტომბერს, თბილისში, თელავში, რუსთავში, ქუთაისსა და ამბროლაურში „ქართული ღვინის 
დღე“ სხვადასხვა ღონისძიებით აღინიშნა. „ქართული ღვინის დღის“ დაწესების ინიციატივა საქარ-
თველოს პრემიერ-მინისტრს, ირაკლი ღარიბაშვილს ეკუთვნის და მისი აღნიშვნის ძირითად მიზანს 
ქართული ღვინის პოპულარიზაცია და ღვინის მოხმარების კულტურის ამაღლება წარმოადგენს. 

,,ქართული ღვინის დღის“ ფარგლებში, სოფლის მეურნეობის სამინისტროს ღვინის ეროვნული 
სააგე ნტოს ოფისში ქართული ღვინის ცენტრი გაიხსნა. ცენტრის გახსნას საქართველოს პრემიერ-
მინისტრი ირაკლი ღარიბაშვილი დაესწრო. ქართული ღვინის ცენტრი ღვინის მცირე მუზეუმს, 
ენოთეკას, მარანს, სადეგუსტაციო ოთახებსა და სასწავლო აუდიტორიებს მოიცავს. 

,,ქართული ღვინის დღის“ ფარგლებში, ვარდების მოედანზე ღვინის მწარმოებელმა 
კომპანიებმა მომხმარებელს საკუთარი პროდუქცია წარუდგინეს. ვარდების მოედანზე მოეწყო 
ღვინის თემატიკასთან დაკავშირებული ნახატების, ფოტოების, ღვინო-პროდუქციის გამოფენა-
გაყიდვა. 

თავისუფლების მოედნიდან ვარდების მოედნამდე, რუსთაველის პროსპექტის გავლით, 
გაიმართა ღვინის თეატრალიზებული აღლუმიც. მსვლელობაში  525 ქართული ვაზის ჯიშით 
მოხატულ მაისურებში გამოწყობილი ასობით მოხალისე მონაწილეობდა. 

,,ქართული ღვინის დღის“ კახეთის მეღვინეთა გილდიის ორგანიზებით თელავში ღვინის 
ფესტივალი „თელავინო 2015“. ,,ქართული ღვინის დღეს“ მკვიდრდება ბოთლის ღვინის ჩუქება და 
ამ ფორმით ღვინის დღის მილოცვა მომავალში ტრადიციად იქცევა.

რთველი  2015  კახეთში მალე დასრულდება. მიუხედავად არსებული რთული ეკონომიკურ-

პოლიტიკური ვითარებისა, მევენახეებს ჩაუბარებელი ყურძენი არ დარჩებათ. რთველი 

ორგანიზებულად მიმდინარეობს. კახეთის რეგიონში 100 -ზე მეტმა მცირე და დიდმა ღვინის 

ქარხანამ ჩაიბარა ყურძენი. ბოლო მონაცემებით, 125 ათას ტონაზე მეტი ყურძენია ჩაბარებული. 

რთველია რაჭაშიც. 

წელს ყურძნის მოსავლიანობა გაზრდილია, რაც, დიდწილად, სოფლის მეურნეობის 

უწყების მიერ დარგის განვითარებისთვის გატარებულმა ღონისძიებებმა განაპირობა. წლების 

განმავლობაში რეგიონისთვის პრობლემად რჩებოდა რთული კლიმატური პირობები, რაც 

მნიშვნელოვნად ამცირებდა მოსავლიანობას. ამ გარემოების გათვალისწინებით, დამონტაჟდა 

სეტყვის საწინააღმდეგო სისტემა, რომელშიც სახელმწიფომ 14 მილიონ ლარზე მეტი გადაიხადა. 

საერთო ჯამში, სეტყვის 30-ზე მეტი შემთხვევის პრევენცია მოხდა. 

სეტყვის საწინააღმდეგო სისტემის დამონტაჟების პარალელურად, დაიწყო აგროსექტორის 

განვითარებისთვის უმნიშვნელოვანესი პროგრამა - აგროდაზღვევა. მაღალი  რისკებიდან 

გამომდინარე, სადაზღვევო კომპანიები სოფლის მეურნეობის დარგის დაზღვევას ერიდებოდნენ. 

საქართველოს მთავრობის გადაწყვეტილებით, აგროდაზღვევისთვის სახელმწიფომ სუბსიდია 

განახორციელა; საერთო ჯამში, 182 მილიონ ლარზე მეტი ღირებულების აგრორისკია დაზღვეული. 

მნიშვნელოვანია აღინიშნოს, რომ მევენახეობა-მეღვინეობის დარგის ხელშეწყობისთვის 150 

მილიონამდე ლარის სესხი, ხოლო ღვინის ექსპორტიორ კომპანიებზე 40 მილიონამდე დოლარის 

სესხია გაცემული.

სოფლის მეურნეობის სამინისტრომ რთველი 2015 - ისთვის  მზადება აგვისტოში დაიწყო. 

გაიხსნა საკოორდინაციო შტაბები, რომლებიც 24 საათიან რეჟიმში ფუნქციონირებს. ბოლო 

მონაცემებით, 12 ათასზე მეტმა მევენახემ ყურძენი უკვე ჩააბარა. 24 სექტემბერს დაფიქსირდა 

ყურძნის დღეღამური გადამუშავების ბოლო 25 წლის რეკორდი - 7 100 ტონა.

2013-2014 წლის სტატისტიკის მიხედვით, რთველი 2014 -ის შედეგად, მხოლოდ კახეთის 

რეგიონში, დაახლოებით, 170 მილიონი ლარი შევიდა. 2013-2014 წლებში, რთველის დროს, 300 

მლნ ლარამდე ღირებულების ყურძენი გადამუშავდა. აღნიშნულ პერიოდებში სახელმწიფოს მიერ 

გატარებულმა ღონისძიებებმა მევენახეობა-მეღვინეობის დარგი ფეხზე დააყენა. რეალურად, 

რთველის სუბსიდირების საჭიროება აღარ არსებობდა. სოფლის მეურნეობის მინისტრმა, 

ოთარ დანელიამ არაერთხელ ღიად განაცხადა, რომ 2015 წელს რთველის სუბსიდირება აღარ 

იგეგმებოდა. „ეს არ არის სწორი პრაქტიკა და ჩვენ მაქსიმალურად უნდა შევეცადოთ, რომ 

სუბსიდიის სისტემიდან გამოვიდეთ, რათა დარგი სწორად და ჯანსაღად განვითარდეს”, - აღნიშნა 

ოთარ დანელია.  თუმცა, რეგიონში შექმნილი რთული პოლიტიკურ-ეკონომიკური ვითარების გამო  

რთველი 2015 -ის ფარგლებში სუბსიდირების გადაწყვეტილების მიღება აუცილებელი გახდა, რათა 

მევენახეები არ დაზარალებულიყვნენ. 

რთველი 2015 -ის ფარგლებში მთავრობამ შეცვალა სუბსიდირების პრინციპი - სუბსიდია გაიცა 

არა ღვინის მწარმოებელ კომპანიებზე, როგორც ეს ბოლო 2 წლის განმავლობაში ხდებოდა, არამედ 

პირდაპირ მევენახეებზე - გლეხი ჩაბარებული ყურძნის საფასურს დაგვიანების გარეშე, ყურძნის 

ჩაბარებიდან დაახლოებით 2 კვირის განმავლობაში, ბანკში, მხოლოდ პირადობის მოწმობის 

წარდგენის საფუძველზე იღებდა. განისაზღვრა სუბსიდიის ოდენობაც - 1 კგ რქაწითელსა და კახურ 

მწვანეზე 35 თეთრი; 1 კგ საფერავზე -15 თეთრი. 

სახელმწიფოს მიერ მევენახეების ხელშეწყობის მიზნით განხორციელებული ღონისძიებების 

მიუხედავად, ყურძნის წლევანდელი ფასი ერთგვარი ვნებათაღელვის საგანი მაინც გახდა. 

„ყურძნის ფასი იქნება მოთხოვნა-მიწოდების შესაბამისი. მიმდინარე წელს, რთველის 2015-ის 

ფარგლებში, ყურძნის რეალიზაციის ხელშეწყობისთვის, მევენახეებს რამდენიმე ალტერნატიულ 

გზას ვთავაზობთ: 1. მევენახეებს შეუძლიათ ჩააბარონ ყურძენი საწარმოებში და მიიღონ 

სახელმწიფო სუბსიდია 1 კგ რქაწითელსა და კახურ მწვანეზე 35 თეთრი, ხოლო საფერავზე - 15 

თეთრის ოდენობით. 2. იმ შემთხვევაში, თუ საწარმოები არ ჩაიბარებენ ყურძენს, მევენახეებს 

შეუძლიათ ჩააბარონ მოსავალი სახელმწიფო საწარმოებში - 1 კგ თეთრი ყურძენი 60 თეთრად, 

ხოლო წითელი - 85 თეთრად. 3. საქართველოს მასშტაბით, ყველა თვითმმართველ ქალაქში 

გახსნილია ყურძნის სარეალიზაციო სპეციალური პუნქტები, სადაც მევენახეებს ყოველგვარი 

გადასახადის გარეშე მოსავლის რეალიზაციის საშუალება ექნებათ. თბილისის მასშტაბით 15 

ასეთი ადგილია გამოყოფილი. აღსანიშნავია, რომ აგრარულ ბაზრებში ყურძნის ფასი 1 ლარიდან 

2,5 ლარამდეა. გლეხი წაგებული არ იქნება“, - აღნიშნა სოფლის მეურნეობის მინისტრმა. 

მინისტრის განცხადებით, იმის გათვალისწინებით, რომ რაჭა მთიანი რეგიონია და 

ადგილობრივი მოსახლეობა განსაკუთრებულ ხელშეწყობას საჭიროებს, სახელმწიფო მწიფე 

(კონდიციურ) 1 კგ ალექსანდროულსა და მუჯურეთულში 5 ლარს იხდის, არაკონდიციურ ყურძენში, 

რომლის შაქრიანობა 21 გრადუსზე ნაკლებია - 3 ლარს, ხოლო ძელშავსა და შერეული ჯიშის 

ყურძენში - 70 თეთრს.

ღვინის კომპანიების წარმომადგენლებოს შეფასებით, მიმდინარე წელს ყურძნის შესყიდვის 

შემცირებული მოთხოვნა განპირობებულია რეგიონში არსებული რთული პოლიტიკურ-

ეკონომიკური მდგომარეობით, უმსხვილეს ბაზრებზე ქართული ღვინის ექსპორტის შემცირებით. 

რუსეთში ქართული ღვინის ექსპორტი 59%-ით შემცირდა, უკრაინაში კი 62%-ით. 

სახელმწიფოს მიერ აქტიურად მიმდინარეობს ბაზრების დივერსიფიკაციის პროცესი. თუკი 

2012 წლამდე, წლების მანძილზე, სულ ორ მილიონ ლარამდე დაიხარჯა ღვინის ხელშეწყობის, 

რეკლამირებისა და მარკეტინგის მიმართულებით, 2014 წელს, ამ მიმართულებით ხუთი მილიონი 

ლარია ათვისებული. დახარჯული თანხების 99% -ში  არ შედის დსთ-ს ქვეყნებსა და რუსეთის 

ბაზარზე ქართული ღვინის პოპულარიზაციისთვის გაწეული ხარჯი. შედეგად, ღვინის ექსპორტი 

2011-2014 წლებში გაზრდილია ისეთ ბაზრებზე, როგორებიცაა ყაზახეთი 68%, პოლონეთი 85%, 

ჩინეთი 107%, ლატვია 50%, ესტონეთი 35%, დიდი ბრიტანეთი 46%, იაპონია 110% . 

ოთარ დანელია : „არც ერთი კოლოგრამი ყურძენი 
არ დარჩება ჩაუბარებელი”

საქართველოს ხელისუფლებამ მიზნად დაისახა პრაქტიკულად განადგურებული 
აგრარული დარგის აღორძინება. 2012 წლიდან, სოფლის მეურნეობა მთავრობამ 
ერთ-ერთ პრიორიტეტულ მიმართულებად გამოაცხადა და დარგის განვითრების 
ხელშემწყობი ღონისძიებებისა და პროექტების განხორციელება დაიწყო. სოფლის 
მეურნეობის სამინისტროში შემუშავდა დარგის განვითარების სტრატეგია და 
სამოქმედო გეგმა. მთავარ ამოცანებად განისაზღვრა აგარარულ დარგში ჩართული 
მეწარმეებისთვის, ფერმერებისთვის, გლეხებისთვის ფინანსური ხელშეწყობა; ასევე 
დახმარება ცოდნის ამაღლების, ახალი ტექნოლოგიების დანერგვის, წარმოების 
თანამედროვე სტანდარტებზე გადასვლის, ადგილობრივი და საერთაშორისო ბაზრების 
მოძიების მიმართულებებით. 

მთავრობის ძალისხმევისა და კერძო სექტორის, ასევე, საერთაშორისო და დონორი 
ორგანიზაციების აქტიური თანამშრომლობის შედეგად, მნიშვნელოვანი პოზიტიური 
ტენდენციები დაფიქსირდა წარმოების ზრდის, საექსპორტო ბაზრების გაფართოების 
და სოფლის მეურნეობის სექტორში ინვესტიციების მოზიდვის თვალსაზრისით. 
ყველა იმ პროექტით, რომელსაც სოფლის მეურნეობის სამინისტრო ახორციელებს, 
გლეხებისა და ფერმერებისთვის, მეწარმეებისთვის მაქსიმალურად ხელმისაწვდომი 
გახდა იაფი ფინანსური რესურსი; ეტაპობრივად იქმნება ისეთი საკანონმდებლო 
ბაზა, რომელიც ევროკავშირის კანონმდებლობასთან მაქსიმალურად დაახლოებს 
სოფლის მეურნეობის დარგის მარეგულირებელ ეროვნულ კანონმდებლობას; აქტიური 
მუშაობა მიმდინარეობს ქვეყანაში წარმოებული სასოფლო-სამეურნეო პროდუქციის 
ხარისხის გაზრდასა და უსაფრთხოებაზე, საექსპორტო ბაზრების დივერსიფიკაციაზე. 
ყოველი ზემოაღნიშნული შესაძლებლობას იძლევა სოფლის მეურნეობის დარგი 
მიმზიდველი გახდეს როგორც საქართველოს მოსახლეობისთვის, ასევე უცხოელი 
ინვესტორებისთვის.

სოფლის მეურნეობის პროექტების მართვის სააგენტო

შეღავათიანი აგროკრედიტის პროექტი
შეღავათიანი აგროკრედიტის პროექტის განხორციელება 27.03.2013 წელს დაიწყო. 

(დასრულების თარიღი განსაზღვრული არ არის). სულ გაცემულია 25 019 კრედიტი. 
პროექტის ფარგლებში ლარში გაცემულია 23, 889 კრედიტი და გაცემული თანხა 
შეადგენს 636 671 877 ლარს, აშშ დოლარში გაცემული სესხების რაოდენობა შეადგენს 1 
130 კრედიტს და გაცემული თანხა შეადგენს 156 658 755 აშშ დოლარს. 

სულ დაფინანსებულია 139 ახალი საწარმო (შეღავათიანი აგროკრედიტის პროექტით 
- 123, აწარმოე საქართველოში პროგრამის ფარგლებში - 5, გადამამუშავებელი 
საწარმოების თანადაფინანსების პროექტით 11). გაძლიერდა/გაფართოვდა 665 
საწარმო.

პროექტის მიზანი:
აგროსექტორით საბანკო სისტემის დაინტერესება და მათი პროექტში ჩართვა 

ერთ-ერთი უმნიშვნელოვანეს მიღწევაა. აღნიშნული პროექტის განხორციელებით, 
მეწარმეებისა და ფერმერებისთვის ხელმისაწვდომი გახდა იაფი ფინანსური რესურსი. 
(ეროვნული ბანკის 2013 წლის 1 იანვრის მდგომარეობით, სოფლის მეურნეობის 
დაფინანსებაზე გაცემული (იურიდიულ პირებზე) სესხების პორტფელი ქვეყნის 
მასშტაბით, შეადგენდა 56 მლნ ლარს. მაშინ როდესაც, შეღავათიანი აგროკრედიტის 
პროექტის დაწყებიდან (27.03.2014) დღემდე პორტფელი გაიზარდა 6-ჯერ.)

აგროდაზღვევა
აგროდაზღვევის საპილოტე პროგრამა 2014 წლის 1 სექტემბერს დაიწყო. 2015 წელს 

აღნიშნულ პროგრამაში შევიდა ცვლილებები და პროექტის დასრულების თარიღად 
განისაზღვრა 2015 წლის 11 დეკემბერი. 

 2014-2015 წლებში აგროდაზღვევის პროგრამით, ჯამში, 26, 625 ცალი პოლისია 
გაცემული. დაზღვეულ იქნა 186, 676, 471 მილიონ ლარის ღირებულების სხვადასხვა 
კულტურა. დაზღვეულია 22,844 ჰა-მდე მიწის ფართობი. სააგენტოს მიერ გადასახდელი 
სუბსიდირების თანხა შეადგენს 13,418,205 ლარს. 

პროექტის მიზანი:
აგრარულ სექტორში წარმოების თანამედროვე სტანდარტებზე გადასვლა დარგში 

აგროდაზღვევის კომპონენტის დანერგვას გულისხმობს. აგროდაზღვევის პროექტის 
მიზანი აგროსექტორში სადაზღვევო ბაზრის განვითარება, სასოფლო-სამეურნეო 
საქმიანობის ხელშეწყობა, სასოფლო-სამეურნეო სფეროში დასაქმებული პირების 
კონკურენტუნარიანობის ამაღლება, სასოფლო-სამეურნეო საქმიანობით დაკავებული 
პირებისთვის შემოსავლის შენარჩუნება და რისკების შემცირებაა. 

გადამამუშავებელი საწარმოების თანადაფინანსების პროექტი
პროექტის ფარგლებში განაცხადების მიღება 2014 წლის 1 თებერვალს 

დაიწყო (დასრულების თარიღი განსაზღვრული არ არის). ბენეფიციარების მიერ 
წარმოდგენილი პროექტებიდან დამტკიცებულია 26 პროექტი. დამტკიცებული 
პროექტების ჯამური თანხა შეადგენს 17,272,903 აშშ დოლარს, საიდანაც სახელმწიფო 
თანადაფინანსება შეადგენს - 6,362,670 აშშ დოლარს. დაფინანსებული საწარმოებიდან 
2 საწარმო გახსნილია და 6 საწარმოს მშენებლობა დასრულების სტადიაშია. 2014-2015 
წლებში სულ სააგენტოს თანადაფინანსების სახით გაცემულია 2,344,127 აშშ დოლარის 
ეკვივალენტი ეროვნულ ვალუტაში.

პროექტის მიზანი:
პროექტი მიზნად ისახავს პირველადი წარმოების გაფართოებისა და სოფლად 

დამატებული ღირებულების შექმნის ხელშეწყობას, სასოფლო-სამეურნეო კოო-
პერატივების შექმნის წინაპირობების გაუმჯობესებას, სანედლეულო ბაზის 
განვითარებასა და შედეგად სოფლის მოსახლეობის შემოსავლის ზრდას. პროექტი 
ითვ ალისწინებს დარგობრივად და გეოგრაფიულად დივერსიფიცირებული 
სოფლის მეურნეობის გადამამუშავებელი საწარმოების შექმნასა და მათი მდგრადი 
განვითარების ფინანსურ და ტექნიკურ მხარდაჭერას. 

მცირემიწიან ფერმერთა საგაზაფხულო სამუშაოების ხელშეწყობის 
პროექტი 

2013 წელს აღნიშნული პროექტის ფარგლებში 710,479 ბენეფიციარმა 190,466,914 
ლარის სარგებელი მიიღო. პროექტის ფარგლებში, ჯამში, 208,375 ჰა სასოფლო–
სამეურნეო მიწის ფართობი დამუშავდა. 

2014 წელს აღნიშნული პროექტის ფარგლებში 757,145 ბენეფიციარმა 69,954,923 
ლარის სარგებელი მიიღო. პროექტის ფარგლებში, ჯამში, 220,466 ჰა სასოფლო–
სამეურნეო მიწის ფართობი დამუშავდა. 

2015 წელს პროექტი 1 თებერვალს დაიწყო და დასრულების თარიღად 2015 წლის 1 
დეკემბერი  განისაზღვრა. 2015 წელს პროექტის ფარგლებში 767,018 ბენეფიციარისთვის 
გამოყოფილია 56,859,685 ლარის ღირებულების სარგებელი. 

პროექტის მიზანი:
პროგრამის ფარგლებში, პირველ ეტაპზე, ფერმერებმა და გლეხებმა 

სახელმწიფოსსგან უსასყიდლოდ მიიღეს სასოფლო-სამეურნეო ინვენტარი; 
პროგრამის ფარგლებში დამზადდა საბანკო ბარათი ე.წ. „აგრო ბარათი“. სამწლიანი 
პროგრამის განხორციელების შედეგად, პრაქტიკულად მიტოვებულ, ყამირად ქცეულ 
მიწებს სასოფლო-სამეურნეო დანიშნულება დაუბრუნდათა.

დანერგე მომავალი
პროექტის „დანერგე მომავალი” ფარგლებში განაცხადების მიღება 2015 წლის 6 

მარტს დაიწყო. პროექტის დასრულების თარიღად 2016 წლის 31 ივლისი განისაზღვრა. 
პროექტის პირველ ეტაპზე დამტკიცებულია 14 პროექტი (ბაღების გაშენების 
კომპონენტი). პროექტის ფარგლებში გაშენებულია 89.63 ჰა ინტენსიური ტიპის ბაღი. 
დამტკიცებულ პროექტებზე სააგენტოს დაფინანსება ნერგებზე შეადგენს 402,654 ლარს, 
ხოლო სარწყავ სისტემაზე - 173,236 ლარს. 

პროექტი მიზნად ისახავს:
საქართველოში არსებული სასოფლო-სამეურნეო მიწების ეფექტიან გამოყენებას 

მრავალწლიანი კულტურების გაშენების გზით, რის შედეგადაც განხორციელდება 
იმპორტირებული პროდუქციის ჩანაცვლება და გაიზრდება ექსპორტი. შესაძლებელი 
გახდება თანამედროვე ინტენსიური ბაღების გაშენებით დაინტერესებული 
პირებისათვის იმპორტირებულთან შედარებით იაფი სარგავი მასალების შეთავაზება, 
რაც, თავის მხრივ, ხელს შეუწყობს საქართველოში ახალი ბაღების გაშენებას და 
მეხილეობის სექტორის რაოდენობრივ და თვისობრივ გაუმჯობესებას.

ვაშლის რეალიზაციის ხელშეწყობის პროექტი
ვაშლის რეალიზაციის ხელშეწყობის პროექტის განხორციელება 2014 წლის 10 

სექტემბერს დაიწყო და 2015 წლის 10 დეკემბერს დასრულდა. პროექტში ჩართული 
იყო ხილის გადამამუშავებელი 6 კომპანია, რომლებიც არასტანდარტული ვაშლის 
შესყიდვის შემთხვევაში სახელმწიფო სუბსიდიას ღებულობდნენ. პროექტის 
ფარგლებში, ხილის გადამამუშავებელი კომპანიები, რომლებიც მეხილეობის სფეროში 
დასაქმებული ფიზიკური პირებისგან 1 კგ არასტანდარტულ ვაშლს არანაკლებ 0.10 
ლარად შეისყიდიდნენ, სოფლის მეურნეობის პროექტების მართვის სააგენტოსგან 0.08 
ლარის (1 კგ არასტანდარტულ ვაშლზე) ოდენობის სუბსიდიას იღებდნენ. პროექტის 

ფარგლებში შესყიდული არასტანდარტული ვაშლის რაოდენობამ შეადგინა 43,376 
ტონა, სააგენტოს მიერ გაცემულმა სუბსიდიის თანხამ - 3,470,134 ლარი.

პროეტის მიზანი:
გლეხებს და ფერმერებს მიეცათ სტიმული გაეაქტიურებინათ სასოფლო–სამეურნეო 

საქმიანობა; განხორციელდა არასტანდარტული ვაშლის შესყიდვის პროცესის ხელ-
შეწყობა; ვაშლის შემსყიდველ კომპანიებს საშუალება მიეცათა შეღავათიანი აგრო-
კრედიტით ესარგებლათ.

სამრეწველო მანდარინის რეალიზაციის ხელშეწყობის პროგრამა
მანდარინის (არასტანდარტული) რეალიზაციის ხელშეწყობის პროექტის 

განხორციელება 2014 წლის 24 ნოემბერს დაიწყო და 2015 წლის 01 თებერვალს 
დასრულდა. პროექტში ჩართული იყო ხილის გადამამუშავებელი 4 კომპანია, 
რომლებიც არასტანდარტული მანდარინის შესყიდვის შემთხვევაში სახელმწიფო 
სუბსიდიას ღებულობდნენ. არასტანდარტული მანდარინის გადამამუშავებელი 
კომპანიები, რომლებიც სამრეწველო გადამუშავების მიზნით, ფიზიკური პირებისგან 
1 კგ არასტანდარტულ მანდარინს არანაკლებ 0.20 ლარად შეისყიდიდნენ, სოფლის 
მეურნეობის პროექტების მართვის სააგენტოსგან 0.10 ლარის (1 კგ არასტანდარტულ 
მანდარინზე) ოდენობის სუბსიდიას იღებდნენ. პროექტის ფარგლებში შესყიდული 
არასტანდარტული მანდარინის რაოდენობამ შეადგინა 10,358 ტონა, სუბსიდიის თანხამ 
- 1,035,810 ლარი.

პროექტის მიზანი:
გლეხებს და ფერმერებს მიეცათ სტიმული გაეაქტიურებინათ სასოფლო–სამეურნეო 

საქმიანობა; განხორციელდა არასტანდარტული მანდარინის შესყიდვის პროცესის 
ხელშეწყობა; მანდარინის შემსყიდველ კომპანიებს საშუელება მიეცათა შეღავათიანი 
აგროკრედიტით ესარგებლათ.

საქართველოს სოფლის მეურნეობის სამინისტროს ლაბორატორია
ევროკავშირთან ასოცირების ხელშეკრულების გაფორმების შემდეგ, არაერთი მიმა-

რთულებით ახალი სტანდარტების დანერგვის ვალდებულება გაჩნდა. არა მხო ლოდ 
საერთაშორისო დონეზე, არამედ ქვეყნის მასშტაბითაც, სავალდებულო გახდა საკვები 
პროდუქტების უსაფრთხოების უზრუნველყოფა. საქართველოს მიერ ევროკავშირთან 
„ღრმა და ყოვლისმომცველი თავისუფალი ვაჭრობის ხელშეკრულებით“ (DCFTA)
გათვალისწინებული ვალდებულებების თანახმად, საჭირო გახდა საერთაშორისო 
დონის ლაბორატორიის შექმნა. 

2014 წლის მარტში სოფლის მეურნეობის სამინისტროს ლაბორატორიამ 
საერთ აშორისო აკრედიტაცია მიიღო და ISO 17 025 სტანდარტი დაინერგა, რაც 
საერთაშორისოდ აღიარებულს ხდის ყველა იმ გამოკვლევის შედეგს, რომელსაც 
ლაბორატორია ჩაატარებს. დიაგნოსტიკა მსოფლიო სტანდარტების დონეზე 
ხორციელდება, რაც იმას ნიშნავს, რომ აქ მიღებული ანალიზი აბსოლუტურად სანდო 
და სარწმუნოა. 

DCFTA-ის შეთანხმების ამოქმედების წინაპირობას წარმოადგენდა საქართველოში 
მოქმედი სანიტარიული და ფიტოსანიტარიული რეგულაციების ევროპულ 
კანონმდებლობასთან ჰარმონიზაცია, რისი შესრულებაც მცირე დროში მოხდა 
და სოფლის მეურნეობის ლაბორატორიაში მცენარეთა მავნე ორგანიზმების 
დიაგნოსტიკის ახალი შენობა აშენდა და აღიჭურვა. 

2014 წლის სექტემბერში ევროპისა და ხმელთაშუა ზღვის ქვეყნების მცენარეთა 
დაცვის ორგანიზაციის (EPPO) საბჭომ საქართველო ორგანიზაციის 51-ე წევრად მიიღო, 
რაც საშუალებას მისცემს ლაბორატორიის მკვლევარებს ისარგებლონ ყველა იმ 
სიკეთით, რასაც ამ ორგანიზაციის წევრობა გულისხმობს.

ლაბორატორიის შესაძლებლობების სამივე მიმართულებით (ცხოველთა, მცენარეთა 
და სურსათის დიაგნოსტირებისათვის) სრულ შესაბამისობაში მოსაყვანად, მოხდა 
აპარატურის შეძენა/განახლება მთლიანად ლაბორატორიულ ქსელში. 2014 წლის 
ნოემბერში ქუთაისისა და ახალციხის ლაბორატორიები სერტიფიცირებული გახდა 
ISO 9001:2008-ის მიხედვით. 2015 წლის იანვარში კი ქუთაისისა და ახალციხის 
ლაბორატორიებში ANAB-ის წარმომადგენლების სააკრედიტაციო ვიზიტის შემდეგ, 
მთელი ქსელი (თბილისი, ქუთაისი, ახალციხე) გახდა აკრედიტირებული. გარდა ამისა, 
სოფლის მეურნეობის ლაბორატორიულ ქსელში: 

  მეფუტკრეობის კოოპერატივების მიერ წარმოებული თაფლის ნიმუშები უფასოდ 
მოწმდება მაჩვენებლებზე,რომლებიც მოთხოვნილია EU-ს მიერ.

  რძის მწარმოებლებისა და შემგროვებელი პუნქტებისათვის არსებითი შეღავათებით 
ხდება ბრუცელოზის დიაგნოსტიკა.

  ინერგება თევზისა და ზღვის პროდუქტების კვლევები ევროკავშირის მოთხოვნების 
შესაბამისად, რასაც ანალოგიური მოდელით შევთავაზებთ შესაბამისი პროფილის 
კოოპერატივებს.

  ზუგდიდის რეგიონულ ლაბორატორიაში თხილის როგორც ფიტოსანიტარიული, 
ასევე, მიკრობიოლოგიური დიაგნოსტირება განხორციელდება.

სასოფლო-სამეურნეო კოოპერატივების განვითარების სააგენტო
2013 წლის 12 ივლისს ძალაში შევიდა საქართველოს კანონი „სასოფლო-სამეურნეო 

კოოპერატივის შესახებ“, რომლითაც დადგინდა სასოფლო-სამეურნეო კოოპერატივის 
შექმნისა და ფუნქციონირების ძირითადი ნორმები. სააგენტოს მიზანია, ბიზნესზე 
ორიენტირებული სასოფლო-სამეურნეო კოოპერატივების შექმნის სტიმულირება, 
რაც ხელს შეუწყობს ფერმერთა ძლიერი ფენის ჩამოყალიბებას, თანამედროვე 
ტექნოლოგიებისა და სტანდარტების დანერგვას, ადგილობრივი პროდუქციის 
წარმოების წახალისებასა და მისი კონკურენტუნარიანობის ზრდას.

2014 წლის 7 მარტიდან, პირველი კოოპერატივისათვის სასოფლო-სამეურნეო 
კოოპერატივის სტატუსის მინიჭებიდან, 2015 წლის 20 სექტემბრამდე სასოფლო-
სამეურნეო კოოპერატივის სტატუსი მინიჭებული აქვს 1162 კოოპერატივს. აქედან, 
კახეთში - 93, ქვემო ქართლში - 177, მცხეთა-მთიანეთში - 56, შიდა ქართლში - 86, 
სამეგრელო - ზემო სვანეთში - 96, გურიაში - 66, აჭარის ავტონომიურ რესპუბლიკაში - 
131, სამცხე-ჯავახეთში - 222, იმერეთში - 107, რაჭა-ლეჩხუმში - 91, თბილისში - 37.

სასოფლო-სამეურნეო კოოპერატივებში გაერთიანებულია 8381 მეპაიე, აქედან 1975 
ქალი. 

სასოფლო-სამეურნეო კოოპერატივების განვითარების სააგენტოს მიერ 2014-
2015 წლებში განხორციელდა სასოფლო-სამეურნეო კოოპერატივების მცირე 
გაბარიტიანი აგროტექნიკით აღჭურვის პროგრამა. პროგრამის ფარგლებში 2014 წლის 
1 სექტემბრიდან 2015 წლის 20 სექტემბრამდე სასოფლო-სამეურნეო სტატუსის მქონე 
544 კოოპერატივი დაკმაყოფილდა 1406 აგროკომპლექტითა და დამატებით 217 ხელის 
სათესით.

სახელმწიფო პროგრამის „თხილის წარმოების განვითარება სასოფლო-სამეურნეო 
კოოპერაციის ხელშეწყობის გზით“ ფარგლებში სააგენტოს მიერ განხორციელდა 
ზუგდიდის მუნიციპალიტეტის სოფელ დარჩელში თხილის საწარმოს მშენებლობა, 
რომელიც მოიცავს საშრობსა და სასაწყობო მეურნეობას და აღიჭურვა შესაბამისი 
ტექნიკა-დანადგარებით. საწარმოში შესაძლებელია ერთდროულად 24 ტონა 
თხილის გაშრობა, საწყობი იძლევა 500 ტონა ნაჭუჭიანი თხილის დასაწყობების 
შესაძლებლობას. საქართველოს მთავრობის მიერ მიღებულია გადაწყვეტილება, 
აღნიშნული ინფრასტრუქტურა (საიჯარო ხელშეკრულებით, წელიწადში სიმბოლურ 
ფასად - 1 ლარად) სარგებლობაში გადაეცეს სასოფლო-სამეურნეო კოოპერატივს 
„დარჩელის თხილი“, რომელშიც 542 მეპაიეა გაერთიანებული. 

სასოფლო-სამეურნეო კოოპერატივების განვითარების სააგენტოს ტექნიკური 
დახმარებით სასოფლო-სამეურნეო კოოპერატივის მიერ განხორციელდა 150 ტონა A 
კლასის სერთიფიცირებული კარტოფილის თესლის იმპორტი, რითაც კოოპერატივებმა 
მიიღეს 100 ათას ლარზე მეტი შეღავათი. 

დაიწყო „მეფუტკრეობის სასოფლო-სამეურნეო კოოპერატივების მხარდაჭერის 
სახელმწიფო პროგრამა“, რომლის ფარგლებში მეფუტკრე სასოფლო-სამეურნეო 
კოოპერატივებს, რომლებიც პროგრამით გათვალისწინებულ კრიტერიუმებს 
დააკმაყოფილებენ, თანადაფინანსებით (სკის ღირებულების 30 %-ად) გადაეცემათ 
მათ ბალანსზე არსებული სკების იდენტური რაოდენობა, მაგრამ არაუმეტეს 100 სკისა.

სახელმწიფო პროგრამის მიზანია: 
სასოფლო-სამეურნეო კოოპერატივების საფუტკრე მეურ ნეობების მატერიალურ-

ტექნიკური ბაზის გაუმჯობესება და წარმოებული თაფ ლისა და მეფუტკრეობის სხვა 
პროდუქტების ხარისხისა და რაოდენობის ზრდა, ასევე, სასოფლო-სამეურნეო 
კოოპერატივებისათვის კაპიტალური ინვე ს ტირების განხორციელება და მეპაიეთა 
კვალიფიკაციის ამაღლება.

სოფლის მეურნეობის სამეცნიერო-კვლევითი ცენტრი
საქართველოს აგრარულ სექტორში სამეცნიერო კვლევითი საქმიანობის აღდგენის 

მიზნით, შეიქმნა სსიპ სოფლის მეურნეობის სამეცნიერო-კვლევითი ცენტრი. სოფლის 
მეურნეობის, როგორც დარგის განვითრება, ვერასოდეს მიაღწევს ხელშესახებ 
შედეგს, თუ ის არ დაეფუძნა მეცნიერული კვლევის შედეგებსა და ანალიზს. ახალი 

სოფლის მეურნეობის სამინისტრო და შპს ,,საქართველოს მელიორაცია“ 
სარწყავი და სადრენაჟე სისტემების მასშტაბურ სარეაბილიტაციო სამუშაოებს 
ახორციელებენ. მიმდინარე კაპიტალური სარეაბილიტაციო პროექტების 
პარალელურად, წლევანდელი სარწყავი სეზონისათვის კომპანიამ აღადგინა 
მელიორაციაში არსებული ირიგაციის მეთოდი - მობილური მელიორაცია. 
მობილური მელიორაცია გადასატანი სატუმბი სადგურების გამოყენებას 
გულისხმობს. ,,მობილური მელი ორაციის“ გამოყენებით შესაძლებელი გახდა 
ისეთი სასოფლო-სამეურნეო ნაკვეთების წყლით უზრუნველყოფა, რომელთაც 
წყალი სატუმბი ინფრასტრუქტურის განუვითარებლობის გამო შეფერხებით 
მიეწოდებოდა. მობილური სატუმბი სადგურებით წყალუზრუნველყოფა მოხდება 
საირიგაციო სისტე მებში წყალნაკლულობისა და სხვა გაუთვალისწინებელი 
შემთხვევების დროსაც. აღნიშნულ სამსახურში დღეისათვის 10 გადასატანი 
სატუმბი სადგური ირიცხება. სამომავლოდ „მობილური მელიორაციის“ 
სამსახურის გაფართოება იგეგმება.

გარდაბნისა და მარნეულის მუნიციპალიტეტების ტერი ტორიაზე პირუტყვის 
გადასარეკად საჭირო ინფრასტრუქტურის მშენებლობა დაიწყო. ამ მიზნით, 
სპეციალურად შერჩეულ ადგილებში მოეწყობა ბიოუსაფრთხოების ორი 
პუნქტი. თი თო ეულ პუნქტზე დღეში, საშუალოდ, 8 000 ცხვრის გაბა ნება იქნება 
შესაძლებელი. მშენებლობა სოფლის მეურ ნე ობის სამინისტროს, სურსათის 
ეროვნული სააგენტოსა და საერთაშორისო ორგანიზაცია „მერსი ქორფსის” 
ერთო ბლივი ძალისხმევით, შვეიცარიის განვითარებისა და თანამ შრომლობის 
სააგენტოს (SDC) მიერ დაფინანსებული „მცირე კავკასიის ალიანსების პროგრამის“ 
(ALCP) ფარგლებში ხორ ციელდება. პირველ ეტაპზე, ქვეყნის მასშტაბით ბიო-
უსაფრთხოების 6 პუნქტი მოეწყობა, რომელიც დედო ფლის წყაროს, სიღნაღის, 
თელავის, გარდაბნის, მარნეულისა და ბოლნისის ტერიტორიებზე განთავსდება. 
ექვსი პუნქტიდან ორს (გარდაბანსა და მარნეულში) „მერსი ქორფსი“ ააშენებს, 
ხოლო ოთხს (დედოფლისწყაროში, სიღნაღში, თელავსა და ბოლნისში) - სოფლის 
მეურნეობის სამინისტროს სურსათის ეროვნული სააგენტო. ბიოუსაფრთხოების 
პუნქტები გული სხმობს შემოღობილ, ბეტონის საფარით მოწყობილ ტერი ტორიას, 
სადაც განთავსებული იქნება პირუტყვის სადე ზინფექციო გასაბანი აუზები, 
სადეზინფექციო საშხაპეები, წყლის რეზერვუარები, საწყობი და ვეტპუნქტი. 

ქვემო ქართლში პირუტყვის გადასარეკად საჭირო 
ინფრასტრუქტურის მშენებლობა მიმდინარეობს 

მობილური მელიორაცია

დარჩელში სასოფლო-სამეურნეო კოოპერატივს 
თხილის საწარმო გადაეცა

საქართველოს სოფლის მეურნეობის სამინისტრო
2013-2015 წწ გაწეული საქმიანობის ანგარიში

ზუგდიდის მუნიციპალიტეტის სოფელ დარჩელში, სახელმწიფო პროგრამის - 
„თხილის წარმოების განვითარება სასოფლო-სამეურნეო კოოპერაციის მხარდაჭერის 
გზით“ - ფარგლებში აშენებული თხილის საწარმო გაიხსნა. აქართველოს მთავრობის 
მიერ მიღებულია გადაწყვეტილება, აღნიშნული ინფრასტრუქტურა (საიჯარო 
ხელშეკრულებით, წელიწადში სიმბოლურ ფასად - 1 ლარად) სარგებლობაში 
გადაეცეს სასოფლო-სამეურნეო კოოპერატივს „დარჩელის თხილი“, რომელშიც 542 
მეპაიეა გაერთიანებული. 

საწარმოში შესაძლებელია დღიურად 24 ტონა თხილის 
გაშრობა და ერთდროულად 500 ტონა თხილის დასაწყობება.  
დადგენილი პირობების შესრულების შემთხვევაში, კოოპერატივი უფლე-
ბამოსილია, საიჯარო ვადის გასვლის შემდეგ, მოითხოვოს იჯარით აღე-
ბული ქონების პირდაპირი მიყიდვის წესით საკუთრებაში გადაცემა. 
საწარმოს გახსნის ცერემონიაზე ოთარ დანელიამ კოოპერატივის წევრებს სიტყვით 
მიმართა და განაცხადა, რომ სასოფლო-სამეურნეო კოოპერაციამ სოფლად სიღარიბის 
დაძლევასა და ფერმერთა ძლიერი ფენის ჩამოყალიბებას უნდა შეუწყოს ხელი. 

,,თითოეული გამრჯე მეწარმისთვის, გლეხისთვის თუ ფერმერისთვის 
წარმატებული, თანამედროვე, განვითარებაზე ორიენტირებული საქმიანო-
ბისთვის უალტერნატივოა სასოფლო-სამეურნეო კოოპერატივებში გაერთიანება. 
კოოპერაციის განხოციელებით, ჩვენ ხელს ვუწყობთ ფერმერებს/გლეხებს, 
მეწარმეებს მინიმალური დანახარჯით მიიღონ მაქსიმალური შედეგი - დანერგონ 
ახალი ტექნოლოგიები, შეუმცირდეთ დანახარჯები, გაეზარდოთ მოსავლიანობის 
მაჩვენებელი. სახელმწიფო პროგრამები მიმართულია ქვეყანაში კოოპერაციის 
წახალისებისთვის. დარჩელის თხილის საწარმო, რომლის აშენებაც 
თვენახევარში გახდა შესაძლებელი, სწორედ ამის ნათელი მაგალიათია“, - 
აღნიშნა ოთარ დანელიამ.

სოფლის მეურნეობის სამინისტროს სსიპ სასოფლო-სამეურნეო კოოპე-
რატივების განვითარების სააგენტო უზრუნველყოფს პროგრამაში მონაწილე 
კოოპერატივისათვის შესაბამისი საკონსულტაციო მომსახურების მიწოდების 
ხელშეწყობას, რათა დაინერგოს გლობალური სოფლის მეურნეობის საუკეთესო 
პრაქტიკის (Global GAP) და საფრთხის ანალიზისა და კრიტიკული საკონტროლო 
წერტილების სისტემის (HACCP) სტანდარტი.



5

ცენტრის შექმნამ ხელი უნდა შეუწყოს სოფლის მეურნეობის დარგში არსებული 
პოტენციალის მაქსიმალურ გამოყენებას, მოსავლიანობის ზრდას, არსებული 
პრო ბლემების მეცნიერულ დონეზე გაანალიზებასა და გადაჭრას, თანამედროვე, 
ინოვაციური ტექნოლოგიებისა და მეთოდოლოგიის დანერგვას, სურსათის 
უვნებლობის, ვეტერინარიისა და მცენარეთა დაცვის სფეროებში რისკის შეფასების 
უზრუნველყოფას საუკეთესო პრაქტიკის, სამეცნიერო გამოცდილების საშუალებითა 
და მათზე დაყრდნობით. აგრარულ სექტორში სამეცნიერო-კვლევითი საქმიანობის 
განსახორციელებლად დაგეგმილია და ხორციელდება მთელი რიგი სამეცნიერო-
კვლევები.

ღვინის ეროვნული სააგენტო

რთველი 2013-2014
მევენახეობა-მეღვინეობის დარგის განვითარების ხელშეწყობა, გლეხის კონკურენ-

ტუნარიანად ჩამოყალიბება და კერძო სექტორის ინტერესების დაცვა მთავრობის ერთ-
ერთ მთავარ პრიორიტეტად განისაზღვრა.

რთველი 2013 და რთველი 2014 -ის  წარმატებით ჩატარების მიზნით, სუბსიდიისა და 
შეღავათიანი აგროკრედიტის პროგრამა ამოქმედდა. 2013 წელს პირველად დაინერგა 
გადამუშავებული ყურძნის აღრიცხვის ერთიანი ელექტრონული პროგრამა. პროგრამა 
საშუალებას იძლევა, ყურძნის ჩამბარებელ პუნქტში ოპერატორმა ელექტრონულ 
ბაზაში შეიყვანოს სრული ინფორმაცია ყურძნის ჩამბარებელი ფიზიკური პირისა და 
ყურძნის მიმღები ღვინის კომპანიის შესახებ, აგრეთვე, ინფორმაცია ჩასაბარებელი 
ყურძნის რაოდენობის, ჯიშისა და ფასის, მათ შორის, სუბსიდიის თანხის ოდენობის 
თაობაზე. 

2013 წელს გადამუშავდა 93,3 ათას ტონამდე ყურძენი, სუბსიდირებული ყურძნის 
რაოდენობამ 90 ათას ტონას მიაღწია, სუბსდიიის თანხამ 32 მლნ ლარი შეადგინა. 
ყურძნის რეალიზაციით მიღებულმა შემოსავლებმა 116 მლნ ლარს გადააჭარბა.

2014 წელს გადამუშავდა 124,6 ათასი ტონა ყურძენი. სუბსიდირებული ყურძნის 
რაოდენობამ შეადგინა 108 640 ტონა, ხოლო სუბსიდიის თანხამ, დაახლოებით, 31,2 მლნ 
ლარი. ყურძნის რეალიზაციით მიღებულმა შემოსავლებმა 174 მლნ ლარს გადააჭარბა. 

2013-2014 წლებში მევენახეებმა კახეთსა და რაჭა-ლეჩხუმის რეგიონში, ჯამში, 290 
მლნ ლარი შემოსავალი მიიღეს.

ქართული ღვინის პოპულარიზაცია
2013 წლის 1 იანვრიდან 2015 წლის პირველ სექტემბრამდე, ქართული ღვინო 

წარმოდგენილი იყო 100-ზე მეტ საერთაშორისო გამოფენასა და ღონისძიებაზე 
მსოფლიოს მრავალ ქვეყანაში, მათ შორის, ევროკავშირის ქვეყნებში, იაპონიაში, აშშ-
ში, ჩინეთში, სამხრეთ კორეაში და სხვა. მოეწყო ათობით ღვინის ტური მედიისა და 
ღვინის პროფესიონალებისთვის. 

ქართული ღვინო მსოფლიო ბაზარზე პროფესიონალებისა და მოყვარულების წინაშე 
3 ძირითადი გზავნილით უნდა წარსდგეს: 

„საქართველო ღვინის აკვანი“ - რაც დაფუძნებულია მრავალ ისტორიულ და 
არქეოლოგიურ ფაქტსა და წყაროზე, რომელიც ადასტურებს, რომ საქართველო 
მეღვინეობის ერთ-ერთ უძველეს კერას წარმოადგენს. საქართველოს მუზეუმებში 
დაცულია მეღვინეობასთან დაკავშირებული, ათასწლეულებით დათარიღებული 
მრავალი ექსპონატი. 

„8 ათასი უწყვეტი რთველი“ - საქართველო ერთადერთი ქვეყანაა, სადაც 8 ათასი 
წლის წინ დაიწყეს ღვინის წარმოება და დღემდე ამ პროცესს წყვეტა არ ჰქონია, 
განსხვავებით არაერთი სხვა ქვეყნისგან, სადაც, საქართველოს მსგავსად, უძველესი 
დროიდან აწარმოებდნენ ღვინოს, თუმცა შემდგომში ეს კულტურამ ვეღარ განვითარდა. 

500-ზე მეტი უნიკალური ადგილობრივი ჯიში - ვაზის ჯიშების მრავალფეროვნებით 
საქართველო მართლაც გამორჩეული და უნიკალურია მეღვინეობით განთქმულ 
ქვეყნებს შორის. საქართველოში აღწერილია კულტურული ვაზის 500-ზე მეტი 
ქართული ჯიში. ასეთი მრავალფეროვნება კიდევ ერთხელ მიანიშნებს იმ ფაქტზე, რომ 
საქართველოში კულტურული მევენახეობა ათასწლეულებს ითვლის. შესაბამისად, 
ჯიშთა მრავალფეროვნება განაპირობებს ქართული ღვინის მრავალფეროვნებასა და 
გემოვნური თვისებების სიუხვეს.

ცალკე სეგმენტად გამოიყოფა ქართული ქვევრის ღვინო. ქვევრის ღვინის 
დამზადებას უნიკალური წესი და ტრადიცია აქვს. ქვევრის ღვინის დაყენების ქართულ 
ტრადიციულ მეთოდს 2013 წელს იუნესკოს (UNESCO) არამატერიალური კულტურული 
მემკვიდრეობის ძეგლის სტატუსი მიენიჭა, რაც გზავნილია მთელი მსოფლიოსთვის, 
რომ ღვინო უძველესი ქართული კულტურის შემადგენელი ნაწილია. 

2014 წლის აპრილიდან 2015 წლის აპრილამდე, საქართველო იყო WWTG-ის 
თავმჯდომარე ქვეყანა. 2014 წლის აგვისტოში კი ღვინის ვაჭრობის მსოფლიოს 
ჯგუფის (WWTG) მასშტაბურ პლენარულ სხდომას უმასპინძლა. 2014 წლის მარტში კი, 
საქართველოში ღვინის ტურიზმის საერთაშორისო კონფერენცია გაიმართა.

ქართული ღვინის პოპულარიზაციის მიზნით, საქართველოში არაერთი ფესტივალი 
და კონკურსი იმართება, მათ შორის, „ახალი ღვინის ფესტივალი”, „Wine Expo”, „Tel-
avino” და სხვა.სსიპ ღვინის ეროვნულმა სააგენტომ ხელშეკრულება გააფორმა 
ღვინის მაგისტრის, ლიზა გრანიკის მარკეტინგულ კომპანია „Tastingworks“-თან, რის 
საფუძველზეც, აღნიშნული კომპანია იღებს ვალდებულებას, ამერიკის შეერთებული 
შტატების ბაზარზე განახორციელოს მარკეტინგული კამპანია. მნიშვნელოვნად არის 
გაზრდილი მარკეტინგული აქტივობები ჩინეთის მიმართულებითაც. ჩინეთში ღვინის 
ეროვნული სააგენტოს კონტაქტორი მარკეტინგული კომპანიაა „Meiburg Wine Media”, 
რომლსაც ხელმძღვანელობს ღვინის მაგისტრი დებრა მეიბურგი. 2015 წლის 15 ივლისს, 
ღვინის ეროვნული სააგენტოს მხარდაჭერით პეკინში გაიხსნა ქართული ღვინის 
პოპულარიზაციის ცენტრი.

ქართული პოპულარიზაციის მიზნით, 2016 წლიდან სააგენტო აქტიურ მარკეტინგულ 
კამპანიას გეგმავს აშშ-ში, ბალტიისპირეთის ქვეყნებში, პოლონეთში, დიდ ბრიტანეთსა 
და იაპონიაში. ღვინის ეროვნული სააგენტოს მხარდაჭერით, რეჟისორმა ნანა ჯორჯაძემ 
დაიწყო მრავალსერიანი დოკუმენტური ფილმის გადაღება, რომელიც ამჟამად მონტაჟის 
პროცესშია. 4 ოქტომბერს პირველად აღინიშნა „ქართული ღვინის დღე“, რომლის 
ფარგლებშიც ღონისძიებები თბილისსა და კახეთში გაიმართა. 

ღვინის ექსპორტი
2013 წელს ექსპორტირებული იყო 46,7 მლნ ბოთლი ღვინო, რაც 2-ჯერ აღემატებოდა 

2012 წლის ექსპორტის მონაცემებს. (2011 წელს ექსპორტირებული იყო მხოლოდ 19 
მლნ ბოთლი). 2014 წელს, ბოლო 20 წლის განმავლობაში რეკორდული რაოდენობის 
- 60 მლნ ბოთლამდე ღვინო გავიდა ექსპორტზე. ექსპორტის ზრდა დაფიქსირდა 
შემდეგ ქვეყნებში: ჩინეთი (34%), იაპონია (32%), გერმანია (23%), პოლონეთი (22%), 
ყაზახეთი (21%), ლატვია (18%), ბელარუსი (13%) და სხვა. ღვინის ექსპორტმა თანხაში 
184 927 801აშშ დოლარი ($) შეადგინა, რაც 30%-ით აღემატება 2013 წლის ანალოგიურ 
მაჩვენებელს.

ქართული ღვინის ექსპორტის მთავარ გამოწვევად ბაზრების დივერსიფიკაცია 
და არსებულ ბაზრებზე ექსპორტის მოცულობის ზრდა წარმოადგენს. გარდა 
საერთაშორისო ბაზრებისა, უმნიშვნელოვანესია ადგილობრივ ბაზარზე ღვინის 
კულტურის ამაღლების ხელშეწყობა. 2015 წლის 9 თვის მონაცემებით,  საქართველოდან 
მსოფლიოს 41 ქვეყანაში ექსპორტირებულია 24 071 200 ბოთლი (0,75 ლ) ღვინო.

მთელ რიგ ქვეყნებში ექსპორტის მატების მიუხედავად, რეგიონში არსებული 
პოლიტიკურ-ეკონომიკური მოვლენების გამო, 2 უმსხვილეს ექსპორტიორ ქვეყანაში - 
რუსეთსა (-55%) და უკრაინაში (-62%) ექსპორტის მკვეთრმა კლებამ, გავლენა იქონია 
ექსპორტის საერთო მონაცემზე, რაც 2014  წელთან შედარებით 44%-ითაა შემცირებული.  
ექსპორტიორი ქვეყნების პირველი ხუთეული ასე გამოიყურება: რუსეთი - 12 508 086 
ბოთლი, ყაზახეთი - 3 442 296, უკრაინა - 2 149 471, ჩინეთი - 1 517 843 და პოლონეთი - 1 
112 118. ამასთან ერთად, საანგარიშო პერიოდში 17 ქვეყანაში ექსპორტირებულია 4 483 
702 ბოთლი (0,5 ლ) ბრენდი, 20 ქვეყანაში - 97 000 ბოთლი (0,5 ლ)  ჭაჭა.

ვენახების კადასტრის პროგრამა
პირველად საქართველოში, 2014 წელს ქვეყნის მევენახეობა-მეღვინეობის დარგის 

განვითარებისთვის უმნიშვნელოვანესი პროგრამის - ვენახების კადასტრის მასშტაბური 
პროექტის განხორციელება დაიწყო. პროექტი 2014 წელს რაჭა-ლეჩხუმის რეგიონში 
განხორციელდა, ხოლო 2015 წელს კახეთში, ყვარლის რაიონში დაიწყო. მომდევნო 
წლებში კადასტრის პროგრამა კახეთის ყველა რაიონს მოიცავს.

ღვინის ლაბორატორიული კვლევა
შეიქმნა ღვინის ხარისხის კონტროლის, ანგარიშგებისა და სერტიფიცირების ერთიანი 

ელექტრონული პროგრამა, რაც პროდუქციის მოძრაობისა და ნაშთებზე ეფექტიანი 
კონტროლის გარანტია. პროგრამის მიზანია, საქართველოს კანონმდებლობის 
შესაბამისად, ფალსიფიცირებული და უხარისხო პროდუქციის გამოვლენა და მისი 
ექსპორტის აღკვეთა. ქვეპროგრამის ფარგლებში, ალკოჰოლიანი სასმელების 
სასერტიფიკაციო ან/და სერტიფიცირებული პარტიებიდან აღებული ნიმუშების 
შედარების უზრუნველსაყოფად ხდება ლაბორატორიული კვლევის ჩატარება. 
აღნიშნულის განხორციელება ხელს უწყობს ფალსიფიცირებული და უხარისხო 
ღვინოპროდუქციის ექსპორტის აღკვეთას.

საკანონმდებლო საქმიანობა
ღვინის ეროვნულ სააგენტოში დასრულდა „ვაზისა და ღვინის შესახებ“ საქართველოს 

კანონში ცვლილების შეტანის თაობაზე“ საქართველოს კანონის პროექტზე მუშაობა. 
ცვლილებების მიზანი ამ კანონის სრულყოფა და საერთაშორისო კანონმდებლობასთან 
ჰარმონიზაციაა. კანონი ხელს შეუწყობს საქართველოში მევენახეობა-მეღვინეობის, 
როგორც ქვეყნის ისტორიულად, კულტურულად და ეკონომიკურად პრიორიტეტული 
დარგის განვითარებას, ადგილობრივი მრავალსაუკუნოვანი ქართული ვაზის 
ჯიშების, მეღვინეობის ქართული ტრადიციული მეთოდების გავრცელებასა და 
პოპულარიზაციას, მაღალხარისხიანი ყურძნის, ღვინისა და ყურძნისეული წარმოშობის 
სხვა ალკოჰოლიანი სასმელების წარმოებასა და რეალიზაციას. 

სურსათის ეროვნული სააგენტო
2012 წლიდან დღემდე მნიშვნელოვანი ნაბიჯები გადაიდგა მომხმარებელთა 

ინტერესების დაცვისა და სურსათის უვნებლობის თვალსაზრისით. დაიხვეწა 
საკანონმდებლო ბაზა, რამაც ხელი შეუწყო სურსათის ეროვნული სააგენტოს ეფექტიან 
საქმიანობას. შეიქმნა ყველა წინაპირობა იმისათვის, რომ მომხმარებელი იყოს უფრო 
მეტად დაცული და ინფორმირებული. მომხმარებელთა უფლებების დაცვის მიზნით, 
ევროაკავშირის სტანდარტების შესაბამისად , შემუშავდა დამატებითი რეგულაციები: 

1 აგვისტოდან ძალაში შევიდა რძის ტექნიკური რეგლამენტი, რამაც ხელი შეუწყო 
ბაზრის გაჯანსაღებას. მიუხედავად არსებული ერთგვარი სკეპტიციზმისა, ახალი 
რეგულაციის შემოღება უმტკივნეულოდ მოხდა და ბიზნესმაც სიახლეს მალევე აუწყო 
ფეხი. დღეისათვის, დარღვევების მხოლოდ ერთეული შემთხვევები აღინიშნება.

1 ივლისიდან ამოქმედდა თაფლის ტექნიკური რეგლამენტი, რამაც მომავალში ხელი 
უნდა შეუწყოს ქართული თაფლის ექსპორტს.

1 ივლისიდან ძალაში შევიდა საქართველოს კანონი გენეტიკურად მოდიფიცირებული 
ორგანიზმებისა და მათგან წარმოებული გენმოდიფიცირებული პროდუქტების 
ეტიკეტირების შესახებ, რომლის მიზანია მომხმარებლის ინფორმირება სურსათში 
გენეტიკურად მოდიფიცირებული ორგანიზმების არსებობის შესახებ.

სოფლის მეურნეობის მინისტრის ინიციატივით, 2015 წლის იანვრიდან გამკაცრდა 
ღვინის კონტროლი, რომლის მიზანიც მომხმარებელთა ინტერესების და ქართული 
ბაზრის ფალსიფიკაციისგან დაცვაა.

შემუშავდა ხორბლის ფქვილის ტექნიკური რეგლამენტი, რომელიც ძალაში 2016 
წლის პირველი იანვრიდან შევა. 

მიმდინარეობს მუშაობა პურის ტექნიკურ რეგლამენტზე. 

გაიზარდა სამომხმარებლო ბაზარზე განთავსებული სურსათის კონტროლი, 
ვადაგასული სურსათის რეალიზაციის ფაქტების გამოვლენა და აღკვეთა, ლაბო-
რატორიული კვლევების რაოდენობა. ხორციელდება სკოლამდელი და სასკოლო 
დაწესებულებების, სამკურნალო დაწესებულებების, კვების ბლოკების, საზოგადოებრივი 
კვების ობიეტების, აგრარული ბაზრების და ცხოველთა სასაკლაოების შემოწმება. 
შედეგად, თუკი 2012 წელს მხოლოდ 504 ობიექტი იყო ინსპექტირებული, 2013 წელს 
- 2106, 2014 წელს - 5184, წელს, 9 თვის მონაცემებით კი, უკვე ინსპექტირებულია 4534 
ობიექტი.

სურსათის უვნებლობის უზრუნველყოფისთვის ერთ-ერთი მნიშვნელოვანი 
მიმარ თულება ცხოველთა ჯანმრთელობის დაცვაა. ქვეყნის ეპიზოოტიური კეთი-
ლსაიმედოობის მიზნით, დაიწყო და მიმდინარეობს მნიშვნელოვანი პროგრამები. 
გაიზარდა ბიუჯეტის მოცულობა (2013 წლიდან, ეტაპობრივად მოიმატა 2 მილიონი 
ლარიდან  8 მილიონ ლარამდე), რამაც განაპირობა ქვეყნის მასშტაბით ისეთი 
პროფილაქტიკური ღონისძიებების ჩატარება, რომლებიც წლების მანძილზე არ 
განხორციელებულა. თურქულის, ჯილეხის, ცოფის, ნოდულარული დერმატიტის, ცხვრისა 
და თხის ყვავილის, ყირიმ-კონგოს საწინააღმდეგო ვაქცინაციები მთელი ქვეყნის 
მასშტაბით განხორციელდა. ასევე, მიმდინარეობს ბრუცელოზის საწინააღმდეგო 
კვლევები და უცხოელ ექსპერტებთან ერთად ბრუცელოზის კონტროლის სტრატეგიაზე 
მუშაობა.

ცხოველთა ჯანმრთელობის ეფექტიანი კონტროლის მიზნით, 2012 წლიდან 
მიმდინარეობს მსხვილფეხა ცხოველთა იდენტიფიკაცია-რეგისტრაციის პროგრამა, 
რომელიც გულისხმობს ცხოველების ნიშანდებას და ინდივიდუალური კოდის მინიჭებას. 
დღეისათვის უკვე იდენტიფიცირებულია მილიონ 500 ათასი ცხოველი. მიმდინარე წლის 
ოქტომბრიდან დაიწყება წვრილფეხა პირუტყვის რეგისტრაციაც. პროგრამა ხელს 
შეუწყობს აღრიცხვიანობის მოწესრიგებას, ცხოველთა ჯანმრთელობის პროგრამების 
ეფექტიან დაგეგმვას, პრევენციული ღონისძიებებისა და დაავადებათა კონტროლის 
განხორციელებას. პროგრამის ეფექტიანი განხორციელების მიზნით, მონაცემების 
აკუმულირება სურსათის ეროვნული სააგენტოს ელექტრონულ ბაზაში მოხდება. 

განხორციელებული მასშტაბური ღონისძიებების შედეგად, მოხდა გარდატეხა 
განსაკუთრებით საშიში და საკარანტინო მავნებლების წინააღმდეგ ბრძოლის საქმეში. 
დასავლეთ საქართველოში მინიმუმამდე შემცირდა ამერიკული თეთრი პეპლის 
მიერ გამოწვეული ზარალი. აღმოსავლეთ საქართველოში კალიების გავრცელების 
წინააღმდეგ დამუშავებულია 100000 ჰექტარზე მეტი სავარგული; შედეგად, 
გადარჩენილია მწვანე საფარი, სასოფლო-სამეურნეო კულტურები და მოსავალი. წელს 
პირველად განხორციელდა კოღოების საწინააღმდეგო ღონისძიებები დასავლეთ 
საქართველოს ზღვისპირა ზოლში, სადაც დამუშავდა 1400 ჰექტარი ფართობი. 

კახეთის რეგიონში, ვაზის დაავადებების ადრეული პროგნოზირებისათვის, 
განსხვავებულ კლიმატურ ზონებში დამონტაჟებულია ავსტრიული წარმოების 14 
მეტეოსადგური, რომელიც მეტეოროლოგიური მონაცემების ანალიზის საფუძველზე 
იძლევა დაავადების გამოჩენის და განვითარების ვადებს. გაძლიერდა სააგენტოს 
რეგიონული წარმომადგენლობები. ევროკავშირის მხარდაჭერით, აშენდა, განახლდა 
და თანამედროვე სტანდარტების შესაბამისად აღიჭურვა 9 ოფისი. მოსახლეობას 
საშუალება მიეცა ადგილზე ისარგებლოს ყველა სერვისით, რომელიც სურსათის 
უვნებლობას, ვეტერინარიას და მცენარეთა დაცვას ეხება. 

საქართველოს მელიორაცია
2012 წლისთვის წყალუზრუნველყოფილი იყო მხოლოდ 45 000 ჰექტარი, ხოლო ჭარბი 

წყლის მოცილება ხორციელდებოდა 14 000 ჰექტარზე. 

2013 წლიდან ჩატარდა მასშტაბური სარეაბილიტაციო და საექსპლუატაციო 
სამუშაოები სამელიორაციო ინფრატსრუქტურის მაგისტრალურ არხებზე, სათავე 
და სხვა ჰიდროტექნიკურ ნაგებობებზე. უკანასკნელ სამ წელიწადში გახორციელდა 
სამელიორაციო ინფრასტრუქტურის 100 - ზე სარეაბილიტაციო პროექტი. შედეგად, 
დღეისათვის წყალუზრუნველყოფილი მიწის ფართობი შეადგენს 97 000 ჰექტარს, 
ხოლო დაშრობილია 28 000 ჰექტარი.

დღეისათვის, ქვეყნის მასშტაბით, მიმდინარეობს სამელიორაციო ინფრატსრუქტურის 
52 000 000 ლარზე მეტი ღირებულების 29 სარეაბილიტაციო პროექტი, რომელთა 
დასრულების შემდეგ, რეგულარულად რწყვა კიდევ 17 000 ჰექტრამდე მიწის ფართობზე 
გახდება შესაძლებელი; წყლის მიწოდების რეჟიმი გაუმჯობესდება 16 000 ჰექტარ მიწის 
ფართობზე, ხოლო დაშრობა და ჭარბი წყლის მოცილება მოხდება 8 000 ჰექტარზე. 

 „საქართველოს მელიორაციაში“ 2015 წელს შეიქმნა მობილური მელიორაციის 
სამსახური. მობილური მელიორაცია გადასატანი სატუმბი სადგურების გამოყენებას 
გულისხმობს. შესაძლებელი გახდა ისეთი სასოფლო-სამეურნეო დანიშნულების 
ნაკვეთების წყლით უზრუნველყოფა, რომლებსაც წყალი სატუმბი ინფრასტრუქტურის 
განუვითარებლობის გამო შეფერხებით მიეწოდება. მობილური მელიორაციის 
სამსახურში დღეისათვის 10 გადასატანი სატუმბი სადგური ირიცხება და მომავალში 
იგეგმება მათი რიცხვის გაზრდა. 2014 წლის რწყვის სეზონის განმავლობაში, 
სამელიორაციო ინფრასტარუქტურის სხვადასხვა  ობიექტზე, სეზონურად 
დასაქმებულთა ჩათვლით, მუშაობდა 510 ადამიანი, 2015 წელს კი - 1308.

შპს „საქართველოს მელიორაციის“ სპეციალური ტექნიკის პარკი 2012 წლიდან 
დღემდე 175 ერთეულით შეივსო და დღეისათვის, სარეაბილიტაციო და საექსპლუატაციო 
სამუშაოებში ჩართულია 237 ერთეული თანამედროვე სპეციალური ტექნიკა. 

სარეაბილიტაციო პროგრამის გეგმის პროექტის მიხედვით, 2016 წელს იგეგმება 
სამელიორაციო ინფრასტრუქტურის 50-მდე სარეაბილიტაციო პროექტის დაწყება, 
ჯამური ღირებულებით 60 000 000 ლარამდე. 2016 წელს დასრულდება ნარეკვავისა და 
იაკუბლოს წყალსაცავების რეაბილიტაცია. 

სოფლის მეურნეობის სამინისტროს და ბერი ანდრიას 
სახელობის ფონდის ინიციატივით, სოლიდური სიმსივნით 
დაავადებულმა ბავშვებმა რთველში მიიღეს მონაწილეობა.

საქართველოს სოფლის მეურნეობის სამინისტრო
2013-2015 წლებში გაწეული საქმიანობის ანგარიში

ოთარ დანელია ამბასადორიალზე

https://www.facebook.com/media/set/?set=a.891184174290160.1073742423.1330303267722
19&type=3

საქართველოს სოფლის მეურნეობის მინისტრმა, ოთარ დანელიამ 
საზღვა რგარეთ საქართველოს დიპლომატიური მისიების ხელმძღვანელთა 
ყოველწლიურ შეხვედრაზე - ამბასადორიალი 2015 - აგრარულ დარგში 
განხორციელებული და მიმდინარე პროექტების შესახებ პრეზენტაცია წარადგინა. 
სიტყვით გამოსვლისას მინისტრმა აღნიშნა, რომ სოფლის მეურნეობა 
სახელმწიფოს პრიორიტეტია და დარგის ეფექტიანი განვითარებისთვის სისტემური 
ცვლილებები განხორციელდა. ოთარ დანელიამ საქართველოს დიპლომატიური 
კორპუსის წარმომადგენლებს სოფლის მეურნეობის დარგში არსებული მიღწევები 
გააცნო და სოფლის მეურნეობის საინვესტიციო პოტენციალზე ისაუბრა. 
„სამინისტროს ინიციატივით მომზადდა ექსპორტის პოტენციალის მქონე 
21 პრიორიტეტული პროდუქტის ჩამონათვალი. მნიშვნელოვანია, რომ ამ 
მიმართულებით უკვე კონკრეტული მუშაობა დავიწყეთ, შესაბამისად, საჭიროა 
საელჩოების მხრიდან ხელშეწყობა. ჩვენთვის ერთ-ერთი მთავარი პრიორიტეტი 
საექსპორტო ბაზრების დივერსიფიკაციაა. აუცილებელია ამ მიმართულებით ჩვენი 
დიპლომატიური მისიების გააქტიურება“, - განაცხადა ოთარ დანელიამ. 

როგორც სოფლის მეურნეობის მინისტრმა ამბასადორიალზე აღნიშნა, 
საქართველოში სოფლის მეურნეობის დარგის განვითარებაში დადე ბითი დინამიკაა. 
არსებობს პოტენციალი და, დიპლომატიური კორ პუსის წარმომადგენლებთან 
ერთად აქტიური მუშაობის შედეგად, შესაძ  ლებელი იქნება კიდევ უფრო მეტი 
ინვესტიციის მოზიდვა. საზღ ვა რგარეთ საქართველოს დიპლომატიური მისიების 
ხელმძღვანელთა ყოველწლიური შეხვედრა ოფიციალურად 2 სექტემბერს გაიხსნა  
და 4 სექტემბერს დაიხურა.

სოფლის მეურნეობის მინისტრმა, ოთარ დანელიამ სოლიდური სიმსივნით 
დაავადებულ ბავშვებსა და მათ მშობლებს სოფლის მეურნეობის სამეცნიერო-
კვლევითი ცენტრის, ჯიღაურას ბაზაზე უმასპინძლა და მათთან ერთად ყურძენი 
დაკრიფა. ცენტრის ბაზაზე სპეციალურად ბავშვებისთვის არაერთი გასართობი 
ღონისძიება მოეწყო. ბავშვებმა ყურძნის კრეფისა და დაწურვის პროცესში მიიღეს 
მონაწილეობა - მათ ჩურჩხელები ამოავლეს, პური გამოაცხვეს, მწვადები შეწვეს 
და ხინკალიც გააკეთეს. სოფლის მეურნეობის მინისტრმა აღნიშნა, რომ სოფლის 
მეურნეობის სამინისტრო ყოველთვის ჩაერთვება ისეთ ღონისძიებებში, რაც ხელს 
შეუწყობს სოლიდური სიმსივნით დაავადებული ბავშვების ფსიქო-სოციალურ 
რეაბილიტაციას.

ბერი ანდრიას სახელობის ფონდი 5 წელია ეხმარება სოლიდური სიმსივნით 
დაავადებულ ბავშვებს და მათ ოჯახებს მკურნალობის, რეაბილიტაციისა 
და  ცხოვრების ხარისხის გაუმჯობესების საკითხებში. დაარსებიდან დღემდე 
დახმარება გაეწია 160 ბავშვს და მათ ოჯახს. დღეისათვის მათი მზრუნველობის ქვეშ 
45 ბავშვი იმყოფება. ფონდი ზრუნავს მათ ფსიქო-სოციალურ რეაბილიტაციასა და 
ცხოვრების ხარისხის ამაღლებაზე. აღსანიშნავია, რომ სექტემბერი სოლიდური 
სიმსივნის და ბავშვებში კიბოსთან ბრძოლის თვედ არის გამოცხადებული.

თხილის ბიოლოგიური თავისებურებანი

თხილი მრავალწლოვანი მერქნიანი, ფოთოლმცვენი მცენარეა. ჯიშებისა და ადგილმდებარეობის 
მიხედვით იზრდება 2-დან 10 მეტრამდე, ცოცხლობს 60-80 წელს. ახალგაზრდა მცენარე ძლიერი ზრდით 
ხასიათდება, იძლევა უხვ ამონაყრებს, რომელიც მცენარის გამრავლების საუკეთესო და იაფი საშუალებაა. 
ამონაყრებს უხვად ინვითარებს: კუდრიავჩიკი, შველისყურა, გულშიშველა, საივანობო, ხოჯი და ნემსა. 

თხილის ბაღების გასაშენებლად 

ადგილის შერჩევა

ფერმერმა უნდა იცოდეს, რომ თხილი ნიადაგისადმი დიდი შეგუებით ხასიათდება, იგი კარგად ხარობს 
როგორც მჟავე, ისე ნეიტრალურ და ტუტე ნიადაგებზე. მისთვის საუკეთესოა ჰუმუსით მდიდარი სტრუქტურული 
ნიადაგები და ვერ ეგუება ჭარბტენიან და ბიცობ ნიადაგებს. წყლისადმი საკმაოდ მომთხოვნია, იტანს 
სიმშრალესაც. 

ნიადაგის პირველადი დამუშავება

ფერმერმა კარგად უნდა გააცნობიეროს, რომ თხილის სამრეწველო ბაღების გაშენებისას შერჩეული 
ნაკვეთების პირველადი დამუშავების მიზანია: ნიადაგში წყლისა და ჰაერის რეჟიმის გაუმჯობესება, ფესვთა 
სისტემის განვითარებისათვის გაუმტარი ფენის რღვევა-გაფხვიერება, ნიადაგის საკვები ნივთიერებით 
გამდიდრება და სარეველების მოსპობა. ტყითა და ბუჩქებით დაფარული ადგილები იწმინდება და სუფთავდება. 
ვაკე და მცირე დაქანების ფერდობებზე ტარდება ნიადაგის ძირითადი დამუშავება 40 სმ სიღრმეზე, რომლის 
დროსაც ჰექტარზე 250 კგ ფოსფორი და 200 კგ კალიუმის სუფთა ელემენტი უნდა შევიტანოთ. 15-200 -ზე მეტი 
დაქანების ფერდობებზე ნიადაგის მთლიანი დამუშავება მიზანშეწონილი არ არის, არამედ, მცენარის დასარგავ 
ადგილებში უნდა ამოვიღოთ 0,8 მ დიამეტრისა და 0,4 მ სიღრმის ორმოები, რომელშიც შეიტანება სასუქები და 
მომზადდება დასარგავად. დიდი დაქანების ფერდობებზე რეკომენდებულია ტერასების მოწყობა.

ნაკვეთის დაგეგმვა

ნიადაგის შერჩევისა და წინასწარი მომზადების შემდეგ ეწყობა თხილის ბაღების დაგეგმვა. ბაღები 
შესაძლებელია გაშენდეს კვადრატულად, სწორკუთხოვნად ან ჭადრაკულად. თხილის ნარგაობის გაადგილება 
შეიძლება მოხდეს შემდეგი სქემით: 7x6 მ( 240 ბუჩქი/ჰა-ზე), 7x4 მ(285 ბუჩქი), 6x6 მ (278 ბუჩქი), 6x4 მ (416 ბუჩქი), 
5x5 მ (400 ბუჩქი), 4x4 მ (625 ბუჩქი).

ნერგების დასარგავად მომზადება და რგვა

თხილის გამრავლების ყველაზე ადვილი ხერხი ბუჩქის დაყოფით და ფესვის ამონაყრებით გამრავლებაა. 
მეტი ამონაყრები რომ მივიღოთ, საჭიროა ადრე გაზაფხულზე შერჩეული სადედე ბუჩქების ირგვლივ ჩატარდეს 
ნიადაგის 20 სმ სიღრმეზე გადაბარვა, რითაც ძლიერდება ამონაყრების წარმოქმნა. თხილის ქვეშ სასურველია 
ნიადაგი გავანოყიეროთ გადამწვარი ნაკელით, სასუქებით, რომ ახალგაზრდა ამონაყრებს შეექმნათ 
უკეთესი პირობები განვითარებისათვის. გვალვიან პერიოდში ამონაყრები უნდა მოირწყას, გაიწმინდოს 
სარეველებისაგან. ამონაყრები ნოემბერში უნდა ამოვიღოთ ბარით, ფრთხილად, ფესვების დაზიანების 
გარეშე და დავახარისხოთ. კარგად განვითარებული სტანდარტული ნერგები მუდმივ ადგილზე ირგვება, ხოლო 
უმრავლესობა სუსტი ნერგები უნდა გადავიტანოთ სპეციალურ სანერგეში მომდევნო წლისათვის. თხილის ბაღის 
გაშენება უმჯობესია შემოდგომით (ოქტომბერ-ნოემბერი), თუმცა შეიძლება ადრე გაზაფხულზეც. მცენარეთა 
დასარგავად მონიშნულ ადგილზე იღებენ 40x40 სმ სიღრმის ორმოებს, ხოლო დაქანებულ ფერდობებზე, სადაც 
არ ჩატარებულა ნიადაგის მთლიანი დამუშავება, 80x50 სმ სიღრმის ორმოებს. ორმოებში შეიტანება 8-10 კგ 
გადამწვარი ნაკელი, 150 გრ ფოსფორიანი და 100 გრ კალიუმიანი სასუქი. ყველა კომპონენტი კარგად აირევა 
მიწასთან ერთად და ორმო შეივსება, შემზადდება. დარგვის წინ ნერგები ფრთხილად გადაიტანება ნაკვეთზე. 
სასურველია, ნერგის ფესვები ამოევლოს წუნწუხში. ორმოში ირგვება 1, 2 ან 3 ნერგი.

ბაღის გაშენების დასასრულს, მებაღე ფერმერი ადგენს განაშენიანების პასპორტს, რომელშიდაც ასახული 
უნდა იქნას:

1.ნაკვეთის ადგილმდებარეობა; 2. ნიადაგის ტიპი; 3. ბაღის ჯიშური შედგენილობა; 4. გაშენების სიხშირე-
გაადგილება; 5. გაშენების წელი.

მებაღე ვალდებულია ყოველწლიურად დააფიქსიროს ბაღში მიმდინარე პროცესები, რომლებიც 
უარყოფითად აისახება მცენარეთა პროდუქტიულობაზე (ყინვა, გვალვა, სეტყვა, ქარიშხალი და სხვა).

ახალგაზრდა ბაღების მოვლა

ფერმერმა დიდი ყურადღება უნდა მიაქციოს: თხილის ახალგაზრდა ბაღებში ნერგების მუდმივ 
მეთვალყურეობას, გახელვას, კულტივაციას, რემონტს და თოხნას. ახალგაზრდა ბაღში ყოველწლიურად 
შეაქვთ ორგანული სასუქი , ნაკელი, ტორფკომპოსტი, მინერალური სასუქებიდან: აზოტი 120კგ, ფოსფორი 90კგ 
და კალიუმი 60კგ ჰექტარზე. დარგვიდან მესამე-მეოთხე წელს ბუჩქის ფესვის ყელიდან ამონაყრების ზედმეტი 
ტოტები უნდა გამოისხლას.

ვარჯის გასხვლა-ფორმირება

თხილის ბაღებში ნარგავების ფორმირებას უკვე მესამე წლიდან იწყებენ იმ მიზნით, რომ 
სრულმსხმოიარობაში შესვლისას ბუჩქში შტამების რაოდენობა, ლიდერი ტოტების სახით 8-10-ს არ 
აღემატებოდეს. მაღალხარისხოვანი, რეგულარული მოსავლის მისაღებად, თხილის სამრეწველო ბაღში 
სხვლა-ფორმირების სამუშაოების ჩატარება მოიცავს სუსტი, დაკნინებული, დაავადებული და მექანიკურად 
დაზიანებული დედატოტების მოცილებას და ვარჯის გამოხშირვას; ამასთან ერთად, გადანაჭერი ადგილების 
დამუშავებას ბაღის მალამოთი ( 1წილი კანიფოლი, 2 წილი ფუტკრის ცვილი და 1 წილი ცხოველური ცხიმი).

მავნებელ-დაავადებები და მათთან ბრძოლის ღონისძიებები

ჩატარებული ფიტოსანიტარიული გამოკვლევებით, თხილის ფერმერულ მეურნეობებში აღნიშნულ იქნა 
შემდეგი ძირითადი მავნებელ-დაავადებანი: თხილის შავი ხარაბუზა, ამერიკული თეთრი პეპელა, ვაზის 
ლურჯი რწყილი, თხილის ცხვირგრძელა, მთვარისებრი მზომელა, თხილის ბუგრი, თხილის ყავისფერი 
სიდამპლე, თხილის ნაცრისფერი სიდამპლე და თხილის ნაცარი. სრულმოსავლიან თხილნარებში მავნებელ-
ავადმყოფობებთან ბრძოლა შესაძლებელია ჩატარდეს კომბინირებული ნაზავებით (ინსექტიციდი+ფუნგიციდი). 
მავნებლების წინააღმდეგ გამოიყენება ბი-58(ახალი), ან ალპაკის, ან ვალსამბას, ან ბუდოკის, ან კალიფსოს 
0,1%-იანი სამუშაო ხსნარი. დაავადებების წინააღმდეგ გამოიყენება სპილენძის ქლორჟანგის 0,4% ან 
ვალდსაქსილის სამუშაო ხსნარი. მავნებელ დაავადებათა წინააღმდეგ კომბინირებული ნაზავებით პირველი 
შესხურება ტარდება აპრილიდან ივლისამდე, მეორე შესხურება ივლისიდან, საჭიროების მიხედვით. ერთ ჰა-ზე 
საჭიროა 2000 ლ სამუშაო ხსნარი (გამასხურებელი უნდა იყოს წვრილწვეთოვანი). გახსოვდეთ, რომ თხილის 
კულტურა მეტად მგრძნობიარეა ქიმიური პრეპარატების მიმართ. პრეპარატების არასწორმა შერჩევამ, 
კონცენტრაციის თვითნებურად გაზრდამ, შეიძლება გამოიწვიოს ფოთლების დაწვა, ზრდის შეჩერება, ნაყოფის 
დეფორმირებული განვითარება და ნაადრევი ცვენა.

თხილის ნაყოფის დამზადება და შენახვა

თხილის ნაყოფი დასავლეთ საქართველოს სუბტროპიკულ რეგიონებში ივნის-ივლისში იწყებს ტექნიკურ 
სიმწიფეს. ეს ის პერიოდია, როდესაც უხვ ნალექთან და ჰაერის მაღალ შეფარდებით ტენიანობასთან გვაქვს 
საქმე. თხილის საკრეფად უნდა შევარჩიოთ მზიანი, მშრალი ამინდი, სასურველია თხილი მოკრეფიდან 1-2 
დღეში გაირჩეს და გასაშრობად თხელ ფენად გაიფინოს. მზის პირდაპირი სხივები ხშირად იწვევს ნაყოფის 
გულის მოხალვას, ამიტომ გასაშრობად საჭიროა შეირჩეს ნახევრადდაჩრდილული ადგილები. ზოგიერთი 
ფერმერი/გლეხი თხილის ნაყოფის დასამზადებლად მიმართავს ნაყოფის სრულ სიმწიფეში (აგვისტო-
სექტემბერი) ბუჩქების მექანიკურ დაბერტყვას და ნიადაგის ზედაპირიდან ნაყოფის აკრეფას. ეს დასაშვებია 
მხოლოდ იმ შემთხვევაში, თუ ნაკვეთი დაცულია ცხოველებისა და მღრღნელებისგან; ასევე, რიგთაშორისები 
სუფთა და რელიეფი ვაკე ან 100-მდე დაქანებისა უნდა იყოს. სხვა შემთხვევებში უმჯობესია თხილი მოიკრიფოს, 
გაირჩეს და გაიფინოს გასაშრობად. განსაკუთრებული ყურადღება უნდა მიექცეს თხილის ნაყოფის 
დასაწყობებას. თხილს, რომელსაც დიდი ხნის მანძილზე თბილ და ნესტიან გარემოში ინახავენ, შესაძლებელია 
სოკო გაუჩნდეს. ობის სოკოს აღმოჩენა კი, შეუიარაღებელი თვალით სულაც არ არის ადვილი. თხილზე 
შესაძლოა წარმოიქმნას მავნე ნივთიერებები მიკროტოქსინების სახით, რომელიც ადამიანის ორგანიზმის 
სერიოზულ დაზიანებას იწვევს.

გახსოვდეთ! თხილის ნაყოფის სამომხმარებლო ვარგისიანობა და ხარისხზე ზრუნვა პლანტაციებიდან 
უნდა დავიწყოთ. კალენდარულ ვადებში სრულყოფილად ჩატარებული ყველა სახის აგროღონისძიება, ასევე 
კრეფის, შენახვისა და გაყიდვების მეცნიერულად დასაბუთებული რეკომენდაციების დაცვა საბოლოოდ 
განსაზღვრავს პროდუქციის მაღალ ხარისხს. 

აგრორჩევა თხილის კულტურა

თხილის კულტურის მნიშვნელობა

თხილს (corujlusl) კაკლოვანთა შორის მნიშვნელოვანი ადგილი უკავია. თხილის გული მდიდარია 

ცხიმებით  60-70%, ცილებით 15-16%, მაკრო და მიკროელემენტებით. თხილის ზეთი ადვილი შესათვისებელია 

ადამიანის ორგანიზმის მიერ, გამოიყენება როგორც ნედლი, ისე მოხალული. კალორიულობით თხილის 

გული ხორბალს აჭარბებს 2-3 ჯერ , ხორცს 3-4 ჯერ, რძეს 8-9 ჯერ.

თხილის გული შეიცავს ლეციტინს, რომელიც ხელს უწყობს თავის ტვინის ნორმალურ მუშაობას, 

აჯანსაღებს გულ-სისხლძარღვთა სისტემას, აუმჯობესებს მეხსიერებას; მდიდარია კალიუმის, ფოსფორისა 

და მაგნიუმის მარილებით. თხილი საუკეთესო საშუალებაა იოდდეფიციტის შესავსებად.

თხილს აქვს ძლიერი და ამავე დროს ნიადაგის ზედა ფენებში ჰორიზონტალურად განლაგებული 

ფესვები, რითაც ამაგრებს და იცავს ნიადაგს ჩამორეცხვისგან და სხვა კულტურებისათვის გამოუყენებელ 

ფერდობ ადგილზე გაშენების შესაძლებლობას იძლევა.

თაფლის წარმოების საინვესტიციო 
შესაძლებლობები

მსოფლიოში ფუტკრის რამდენიმე ათეული სახეობაა ცნობილი, რომელთა შორის „ქართული მთის რუხი ფუტკრის” ჯიშსა და მის პოპულაციებს 
განსაკუთრებული ადგილი უჭირავს. აღნიშნულმა ჯიშმა 1961, 1965 და 1971 წლებში საერთაშორისო გამოფენებზე სამი ოქროს მედალი მოიპოვა. 

მეფუტკრეობის უმთავრესი პროდუქტის - თაფლის - სასაქონლო თვისებები და ღირსებები, ძირითადად, დამოკიდებულია ფლორისა და 
კლიმატური პირობების თავისებურებაზე. საქართველოს გეოგრაფიული ზონა ერთ-ერთი უნიკალურია თავისი კლიმატითა და, რაც მთავარია, 
მეფუტკრეობის განვითარებისთვის ხელსაყრელი მრავალფეროვანი ველური და კულტურული მცენარეული საფარით, რომელიც იძლევა 
ორგანოლეპტიკური, ფიზიკური და ქიმიური თვისებებით უმაღლესი ხარისხის სხვადასხვა დასახელების თაფლის წარმოების შესაძლებლობას.

თაფლის წარმოების მიხედვით, ძირითადად, სამეგრელოს, აჭარისა და კახეთის რეგიონები გამოირჩევა. წარმოებული თაფლის 100% საოჯახო 
მეურნეობების მიერ იწარმოება, რომელთა უმრავლესობაც მოძველებულ ტექნოლოგიებს იყენებს. შესაბამისად, სხვა ქვეყნებთან შედარებით, 
საქართველოში თაფლის პროდუქტიულობის დონე დაბალია და 1 სკაზე, დახლოებით, 11-12 კგ-ს შეადგენს.

დანარჩენი რეგიონები

წარმოება წლების მიხედვით (ტონა) წარმოება რეგიონების მიხედვით

 სკების წარმოების განვითარება

  მეფუტკრეობისთვის საჭირო ხელსაწყოებისა და 

  დამატებითი ღირებულების შესაქმნელად 

მომსახურების მიწოდება

 პროდუქციის შესაფუთი მასალების წარმოება

 ლაბორატორიული მომსახურების მიწოდება

საინვესტიციო შესაძლებლობები

იმპორტი ექსპორტი

ბაზრები

ექსპორტი თვეების მიხედვით (1000 აშშ დოლარი)

ძირითადი სავაჭრო პარტნიორები

თაფლის საცალო საბაზრო ფასები თვეების მიხედვით - 2014 (ლარი/კგ)

ექსპორტ-იმპორტი წლების მიხედვით (1000 აშშ დოლარი)

ფინანასური მაჩვენებლები*

სკების რაოდენობა 300 ცალი 

საწყისი საინვესტიციო 
კაპიტალი

120 000 ლარი

უკუგების პერიოდი მე-4 წელი

IRR (8 წელი) 20 %

*	 	მაჩვენებლები	ეყრდნობა	პირობით	გათვლებს	და	გაანგარიშებულია	2015	
წლის	იანვარ-თებერვალში	არსებული	მონაცემების	საფუძველზე

აგროდაზღვევის პროექტის ფარგლებში, ფერმერს 
ზარალი სრულად აუნაზღაურდება

კახეთის რეგიონში ,,აგროდაზღვევის პროგრამაში“ ჩართული ბენეფი-
ციარებისთვის მიმდინარე წლის ივნისში სეტყვის შედეგად მიყენებული ზარალის 
ანაზღაურება დაიწყო. 

წყალდიდობის შედეგად, სოფელ კალაურის მკვიდრს, დავით ხუციშვილს 
ატმის ბაღის 72% მთლიანად გაუნადგურდა და მიყენებულმა ზარალმა 16,500 
ლარი შეადგინა. აგროდაზღვევის პროექტის ფარგლებში, სადაზღვევო კომპანია 
,,ალდაგი“ ფერმერს ზარალს სრულად აუნაზღაურებს. დავით ხუციშვილი სოფლის 
მეურნეობის პროექტების მართვის სააგენტოს „აგროდაზღვევის პროგრამაში“ 
2014 წლის 30 სექტემბერს ჩაერთო და 1,8 ჰა ფართობის ატმის ბაღი დააზღვია. 
სადაზღვევო პრემიამ შეადგინა 2,295 ლარი, საიდანაც სოფლის მეურნეობის 
პროექტების მართვის სააგენტომ 2,160 ლარი დაფარა.

სოფლის მეურნეობის პროექტების მართვის სააგენტოს „აგროდაზღვევის 
პროგრამაში“ კახეთის რეგიონში 4 ათასზე მეტი ბენეფიციარი ჩაერთო, აქედან 1656 
გურჯაანის მუნიციპალიტეტში მცხოვრები ფერმერია. მიმდინარე წლის ზაფხულში, 
ჭარბი ნალექის შედეგად, აგროდაზღვევის პროგრამაში ჩართული 72 ბენეფიციარი 
დაზარალდა. სადაზღვევო კომპანიების მიერ თითოეული მათგანის დაზიანებული 
სავარგულები შემოწმებულია და ზარალი 331 178 ლარზე მეტს შეადგენს. პროგრამის 
ბენეფიციარებს ზარალის თანხა სრულად აუნაზღაურდებათ.

საქართველოს მასშტაბით, „აგროდაზღვევის პროგრამის“ ფარგლებში გაცე-

მულია 26,625 პოლისი. სახელმწიფოს მხრიდან სადაზღვევო პრემიის სუბსიდიის 
თანხამ 13,418,205 ლარი შეადგინა. დაზღვეულია 22,844.3 ჰა ფართობი სასოფლო-
სამეურნეო სავარგული, ხოლო დაზღვეული მოსავლის ღირებულება ჯამში 
186,676,471 ლარია. 

ჭარბი ნალექისა და სეტყვის შედეგად დაზარალდა 8,008 ბენეფიციარი, 
ასანაზღაურებელი თანხა, პირველადი შეფასებით, 9.5 მილიონ ლარს შეადგენს. 
პარალელურ რეჟიმში მიმდინარეობს ზარალის შეფასება და თანხის ჩარიცხვა.

ENPARD-ის ახალი პროგრამა

https://www.facebook.com/media/set/?set=a.895204740554770.1073742429.1330303267722
19&type=3

ევროკავშირი საქართველოში სოფლად განვითარების პროგრამას იწყებს. 
პროგრამა მიზნად ისახავს თემისა და ადგილობრივი თვითმმართველობის 
გაძლიერებას და მხარდაჭერას, რათა მათ თავად შეძლონ განსაზღვრონ რეგიონის 
პრიორიტეტები და განახორციელონ ადგილობრივი განვითარების სტრატეგია. 
პროგრამის განხორციელება დაიწყება სამი საპილოტე პროექტით, რომელიც 
ლაგოდეხის, სტეფანწმინდისა და ბორჯომის მუნიციპალიტეტებში განხორციელდება. 
პროექტს ევროკავშირი 3 მილიონი ევროს ოდენობით აფინანსებს. სოფლად 
განვითარების პროგრამა ევროპის სამეზობლო პროგრამის სოფლისა და სოფლის 
მეურნეობის განვითარებისთვის (ENPARD) ფარგლებში ხორციელდება. პროგრამის 
პრეზენტაცია სტეფანწმინდაში გაიმართა. ღონისძიებას სოფლის მეურნეობის 
მინისტრის პირველი მოადგილე ნოდარ კერესელიძე, ENPARD-ის კონსორციუმის 
წევრი ორგანიზაციების და ადგილობრივი თვითმმართველობის წარმომადგენლები 
ესწრებოდნენ. სოფლად განვითარების პროგრამის ფარგლებში, ლაგოდეხში, 
სტეფანწმინდასა და ბორჯომში შეიქმნება ადგილობრივი სამოქმედო ჯგუფები (LAG), 
რომლებიც დაკომპლექტდება ადგილობრივი მუნიციპალიტეტის, კერძო სექტორისა 
და თემის წარმომადგენლებისგან. აღნიშნული ჯგუფები პასუხისმგებელი იქნებიან 
ადგილობრივი განვითარების სტრატეგიის შემუშავებასა და განხორციელებაზე. 
 პროექტის ფარგლებში მოხდება დივერსიფიცირებული ბიზნესის განვითარება 
- სასტუმროების მშენებლობა, ეკოტურიზმის განვითარება და ა.შ., რაც ხელს 
შეუწყობს სოფლად დასაქმების შესაძლებლობასა და სიღარიბის დაძლევას. 

მარცვლეული სულ 

მათ შორის :
საშემოდგომო მარცვლეული 

20/VIII 30/X 20/VII 5/ IX 20/VIII 30/III 1/ IV 20/VIII 1/III 30/IV 15/V 20/IX

საგაზაფხულო ხორბალი და 
ქერი 

1/ II 5/V 15/IV 15/V 1/ V 1/VIII 1/IV 30/V 1/VI 15/IX 

სიმინდი სამარცვლედ 5/IV 15/V 5/V 15/VII 1/IV 20/VII 5/IV 25/VII 1/V 30/VII 1/IX 5/XI

თამბაქო 15/IV 31/V 25/IV 10/VIII 15/IV 25/V 25/IV 10/VIII 1/V 30/VIII 1/VI 1/XII

მზესუმზირა 10/III 30/III 15/IV 20/VI 15/V 25/V 1/IV 30/V 20/VIII 10/IX

სოია 5/IV 15/V 5/V 15/VII 5/IV 25/VII 1/V 30/VII 10/X 5/XI

კარტოფილი 1/III 20/V 1/IV 10/VII 1/IV 10/VI 1/V 1/IX 1/V 30/VII 1/VII 1/IX

ბაღჩეული კულტურები 10/IV 1/V 10/V 1/VII 10/V 1/VI 10/II 1/VII 1/IV 30/VII 10/VII 10/IX

ბოსტნეული სულ 10/II 30/XI 1/III 1/VIII 1/IV 1/III 1/III 30/VIII 1/III 30/VIII 1/V 30/IX

ეთერზეთოვანი კულტურები 1/IV 31/V 5/IV 30/IX 1/IV 15/VII 10/IV 30/IX 1/XI 30/VI 25/VII 15/X

სანაწვერალო
კულტურები

20/VII 1/IX 10/IX 1/X 10/IX 1/X 1/VIII 1/X 1/XI 1/II

საკვები ძირხვენები 10/III 10/V 25/III 25/VII 10/II 30/VII 5/IV 20/VIII 15/IX 20/XI

ბუნებრივი სათიბები 25/IV 25/V 1/VI 10/VIII 10/VII 1/IX

ჩაი 10/XI 1/V 15/II 10/IV 1/XII 1/IX 1/XI 15/VII 1/V 1/IX 1/I 30/XII 1/V 1/X

ვაზი 1/XI 30/III 10/II 30/III 1/XI 1/VIII 1/X 1/VII 1/XI 15/VIII 1/I 30/XII 15/VIII 15/XI

ხეხილი 1/XI 15/IV 1/XII 30/III 1/XI 1/IX 1/XI 1/VII 1/XI 30/VIII 1/I 30/XII 15/V 10/XI

ციტრუსი 1/X 1/XI 1/V 30/VIII 1/II 1/VII 1/III 30/X 1/XI 15/XII

ტუნგო 1/III 1/IV 15/II 30/VIII 15/I 10/IV 15/X 1/IV

დაფნა 1/X 1/IV 15/IX 30/VIII 15/II 15/III 1/IV 1/VIII 15/XI 1/IX

საქართველოს აგრო-კალენდარი

საქართველო, თბილისი, 0159, მარშალ გელოვანის გამზ. #6   ელ-ფოსტა: infomoa@moa.gov.ge ცხელი ხაზი(+995  32) 247 01 01


